тКОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
Коми Республикаса экономика министерство йылысь
«Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт тэчасын органъяс йылысь» Коми Республикаса Оланпаслӧн 21 статьяса 2 юкӧнлӧн 12 пункт подув вылын Коми Республикаса Веськӧдлан котыр шуис:
1. Вынсьӧдны Коми Республикаса экономика министерство йылысь положение 1 №-а содтӧдын индӧм серти. 
2. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс 2 №-а содтӧдын индӧм лыддьӧг серти.
3. Лыддьыны вынтӧмӧн Коми Республикаса Веськӧдлан котырлысь ӧткымын шуӧм 3 №-а содтӧдын индӧм лыддьӧг серти.
4. Тайӧ шуӧмыс вынсялӧ 2016 вося тӧвшӧр тӧлысь 1 лунсянь.
Коми Республикалӧн 
Веськӧдлан котырса Веськӧдлысь


 


В. Тукмаков
Сыктывкар
2015 вося ӧшым тӧлысь 11 лун
525 №
ВЫНСЬӦДӦМА
Коми Республикаса Веськӧдлан котырлӧн
2015 во ӧшым тӧлысь 11 лунся 525 №-а шуӧмӧн
 (1 №-а содтӧд)
Коми Республикаса экономика министерство йылысь
ПОЛОЖЕНИЕ
I. Панас
1. Коми Республикаса экономика министерство (Коми Республикаса экономика министерство) (водзӧ – Министерство) лоӧ Коми Республикаса олӧмӧ пӧртысь власьт органӧн, кутшӧм пӧртӧ олӧмӧ канму политика лӧсьӧдӧм серти, канмусянь ладмӧдан мераяс збыльмӧдӧм серти, тшӧтш Коми Республика социально-экономическӧя сӧвмӧдӧм водзвыв арталан, стратегическӧя планируйтан да водзвыв прогнозируйтан юкӧнын, сьӧмкуд серти да вот серти удж юкӧнын, асшӧр удж сӧвмӧдан юкӧнын, веськӧдлан удж донъялан юкӧнын, инвестиция да инновация удж юкӧнын, Коми Республика мутасын канмуа-аспом уджъёртасян юкӧнын, инвестицияяс кыскӧм серти, Коми Республика мутасын инвестиция балаяс збыльмӧдӧм нуӧдӧм серти, ньӧбасян рынокын этилӧвӧй спирт, алкоголя да мукӧд спирта прӧдукция вӧчан да бергӧдлан юкӧнын, уджысь мынтысян юкӧнын (Коми Республикаса канму гражданскӧй служащӧйяслӧн да Коми Республикаын муниципальнӧй служащӧйяслӧн уджысь мынтысьӧм кындзи), уджтаса-мога планируйтан юкӧнын, Коми Республикаса экономика мобилизационнӧя кыпӧдан юкӧнын да тайӧ юкӧнъясын Коми Республикаса олӧмӧ пӧртысь власьт мукӧд органлысь уджсӧ координируйтан юкӧнын, инвестиция уджлы отсӧг сетан юкӧнын, инновация уджлы канмусянь отсалан, гражданалы, кодъяслы колӧ бурмӧдны олан условиеяс, отсалан юкӧнын, этилӧвӧй спирт, алкоголя да мукӧд спирта прӧдукция вӧчан да вузалан юкӧнын канму услугаяс сетӧм серти, а сідзжӧ Коми Республикаса олӧмӧ пӧртысь власьт уполномочитӧм органӧн, коді збыльмӧдӧ Коми Республикалӧн канму могъяс вылӧ да Коми Республика мутасын муниципальнӧй юкӧнъясӧн муниципальнӧй могъяс вылӧ вузӧс, уджъяс, услугаяс ньӧбан юкӧнын контроль, збыльмӧдӧ Коми Республика мутасын алкоголя юанторъяс торйӧн вузалӧм бӧрся лицензируйтан контроль, Коми Республика мутасын алкоголя да спирта прӧдукция торйӧн вузалан ыджда йылысь декларацияяс сетӧм бӧрся канму контроль.
2. Аслас уджын Министерство кутчысьӧ Россия Федерацияса Оланподулӧ, федеральнӧй оланподула оланпасъясӧ, федеральнӧй оланпасъясӧ, Россия Федерацияса мукӧд нормативнӧй инӧда актӧ, Коми Республикаса Оланподулӧ, Коми Республикаса оланпасъясӧ, Коми Республикаса мукӧд нормативнӧй инӧда актӧ, а сідзжӧ тайӧ Положениеӧ.
3. Министерство збыльмӧдӧ ассьыс уджсӧ кыдзи веськыда, сідзи и ӧтвылысь федеральнӧй канму власьт органъяскӧд, Коми Республикаса канму власьт органъяскӧд, Коми Республикаын меставывса асвеськӧдлан органъяскӧд, ӧтйӧза ӧтувъяскӧд да мукӧд организациякӧд юалӧмъяс кузя, кутшӧмъяс пырӧны сылӧн компетенцияӧ.
4. Министерство видзӧм вылӧ рӧскод могмӧдсьӧ сьӧмӧн Коми Республикаса республиканскӧй сьӧмкуд тшӧт весьтӧ.
5. Министерство лоӧ юридическӧй кывкутысьӧн, сылӧн эм Коми Республика канму канпаса печать да асшӧр ним коми да роч кывъяс вылын, урчитӧм балаа мукӧд печать, штамп, бланок, тшӧтъяс, кутшӧмъясӧс восьтӧма Россия Федерацияса оланпастэчас серти.
6. Министерство вӧчӧ учредительлысь удж да уджмогъяс Коми Республикаса торъя канму учреждениеяс серти, Коми Республикаса торъя канму ӧтувъя предприятиеясӧн (водзӧ – Коми Республикаса канму ӧтувъя предприятиеяс) котыртан да методика уджӧн веськӧдлӧм да налысь уджсӧ ладмӧдӧм, кыдзи индӧма Коми Республикаса Веськӧдлан котырӧн.
7. Министерство лоӧ Коми Республикаса экономика сӧвмӧдан министерстволӧн, а сідзжӧ Коми Республикаса инвестиция агентстволӧн да Коми Республикаса лицензия службалӧн инӧд босьтысьӧн Министерстволы сетӧм могъяс збыльмӧдан юкӧнын.
8. Министерстволӧн меститчанін (юридическӧй инпас): Сыктывкар, Интернациональнӧй ул., 108 керка.
II. Министерстволӧн медшӧр могъяс
9. Министерство уджлӧн медшӧр могъясӧн лоӧны:
1) Коми Республикаса социально-экономическӧя сӧвмӧм видлалӧм, стратегическӧя планируйтӧм да водзвыв висьталӧм юкӧнын канму политика могмӧдӧм;
2) Коми Республикаса сьӧмкуд да вот политика могмӧдӧм;
3) Коми Республикаса уджалан, инновация да наука вынйӧрӧн, вӧр-ва, удж, материальнӧй да сьӧм озырлунъясӧн бура вӧдитчӧм могмӧдӧм;
4) Коми Республикаса социальнӧй политикалысь торъя нырвизьяс могмӧдӧм;
5) Коми Республикалысь зумыд сӧвмӧм да асшӧр уджалӧмлысь сӧвмӧм могмӧдӧм;
6) инвестиция да инновация водзмӧстчӧм вылӧ ышӧдӧм, россияса, суйӧрсайса да войтыркостса финансӧвӧй (кредитнӧй) организацияяскӧд ӧтув уджалан уджтасъяс олӧмӧ пӧртӧмын участвуйтӧм;
7) Коми Республикаын канмуа-аспом уджъёртасьӧм сӧвмӧдӧмлы да збыльмӧдӧмлы условиеяс лӧсьӧдӧм;
8) Коми Республикаын уджтаса-мога планируйтӧм нормативнӧй инӧда ладмӧдӧм да юкӧнъяскостса веськӧдлӧм могмӧдӧм;
9) Коми Республика мутасын олысь гражданалысь олан условиеяс бурмӧдан торъя сикас канму отсӧг финансӧвӧй да кредитнӧй механизмъяс отсӧгӧн олӧмӧ пӧртӧм;
10) Коми Республикаса мутасъяс социально-экономическӧя сӧвмӧдӧм, муниципальнӧй тшупӧдын стратегическӧя планируйтӧм да водзвыв висьталӧм система лӧсьӧдӧм;
11) Коми Республикаса экономикалӧн уна пӧлӧс юкӧнын кадръясӧн могмӧдан система сӧвмӧдӧмын отсӧг сетӧм;
12) Коми Республикалӧн канму учреждениеясса уджалысьяслы, Коми Республикалӧн канму органъясса уджалысьяслы, кодъяс оз пырны Коми Республикаса канму гражданскӧй служба чинъясӧ, а сідзжӧ Коми Республикалӧн канму органъясса уджалысьяслы уджысь мынтысян условиеяс лӧсьӧдӧм;
13) Коми Республика мутасын алкоголя юантор торйӧн вузалӧм лицензируйтан юкӧнын Россия Федерацияса оланпастэчаслысь да Коми Республикаса оланпастэчаслысь корӧмъяс збыльмӧдӧм могмӧдӧм (вина, ворсан вина (шампанскӧй) видз-му овмӧсса тӧвар вӧчысьясӧн торйӧн вузалӧм вылӧ лицензияяс кындзи);
14) гражданалӧн инӧдъяслы, оланпас серти интересъяслы, олӧмлы да дзоньвидзалунлы, гӧгӧртаслы вӧчӧм лёкторъясысь, кутшӧмӧс вӧчӧмыс йитчӧма юридическӧй кывкутысьясӧн да асшӧр уджалысьясӧн удж сикасъяс, мый бӧрся видзӧдӧ Министерство, збыльмӧдӧмкӧд, видзчысьӧм вылӧ веськӧдӧм мераяс могмӧдӧм.
III. Канму удж
10. Тайӧ Положениеса ІІ юкӧдын индӧм могъяс збыльмӧдӧм вылӧ Министерство вӧчӧ татшӧм канму удж:
1) социально-экономическӧя сӧвмӧдӧм видлалан, стратегическӧя планируйтан да водзвыв висьталан юкӧнын:
а) дасьтӧ да сетӧ Коми Республикаса Веськӧдлан котырлы республикаса экономика да социальнӧй юкӧн йылысь быд квартался да вося докладъяс Коми Республикаса социально-экономическӧя сӧвмӧм серти кывкӧртӧдъяс да нырвизьяс видлалӧм подув вылын;
б) дасьтӧ да сетӧ Коми Республикаса Юралысьлы, Коми Республикаса Веськӧдлан котырлы республикалӧн социально-экономическӧй сӧвманногъяс йылысь видлалан, юӧртана-видлалана, юӧртан материалъяс Коми Республикаса Юралысьлӧн да Коми Республикаса Веськӧдлан котырлӧн тшӧктӧмъяс серти;
в) лӧсьӧдӧ да сетӧ Коми Республикаса Юралысьлы, Коми Республикаса Веськӧдлан котырлы, Коми Республикаса Каналан Сӧветлы, федеральнӧй власьт органъяслы, Коми Республикаса олӧмӧ пӧртысь власьт органъяслы да мукӧд ыштысь организациялы республикаӧс социально-экономическӧя сӧвмӧдан юалӧмъяс кузя вӧзйӧмъяс;
г) Коми Республикаса олӧмӧ пӧртысь власьт органъяслӧн вӧзйӧмъяс серти лӧсьӧдӧ да сетӧ Коми Республикаса Веськӧдлан котырлы, Россия Федерацияса экономика сӧвмӧдан министерстволы Коми Республикаса социально-экономическӧя сӧвмӧм серти дыр кадся, шӧр кадся водзвыв висьталӧмъяс;
д) Коми Республикаса олӧмӧ пӧртысь власьт органъяслӧн да Коми Республикаса мукӧд канму органлӧн вӧзйӧмъяс серти лӧсьӧдӧ да сетӧ Коми Республикаса Веськӧдлан котырлы:
Коми Республикаса социально-экономическӧя сӧвмӧдан стратегия бала;
Коми Республикаса социально-экономическӧя сӧвмӧдан стратегия олӧмӧ пӧртӧм серти мероприятиеяс план бала;
Россия Федерацияса Федеральнӧй Собраниелы Россия Федерацияса Президентлӧн быдвося шыӧдчӧмъяслысь шӧр положениеяс Коми Республикаын олӧмӧ пӧртӧм серти Коми Республика Веськӧдлан котырлӧн мероприятиеяс серти план бала;
е) Коми Республикаса олӧмӧ пӧртысь власьт органъясӧн, Коми Республикаса канму органъясӧн, кутшӧмъясӧс котыртӧма Коми Республикаса Юралысь, сетан официальнӧй статистическӧй видзӧдӧмлӧн, кывкӧртӧда юӧрлӧн мыччӧдъяс подув вылын дасьтӧ да мӧдӧдӧ Коми Республикаса Веськӧдлан котырӧ Коми Республикаса социально-экономическӧя сӧвмӧдан стратегия олӧмӧ пӧртӧм серти мероприятиеяс план збыльмӧдӧм йылысь быдвося отчёт;
ж) Коми Республикаса олӧмӧ пӧртысь власьт органъяслӧн, Коми Республикаса канму органъяслӧн, кутшӧмъясӧс котыртӧма Коми Республикаса Юралысь, материалъяс подув вылын дасьтӧ да мӧдӧдӧ Коми Республикаса Веськӧдлан котырлы Россия Федерацияса Федеральнӧй Собраниелы Россия Федерацияса Президентлӧн гижӧда шыӧдчӧмъяслысь шӧр положениеяс Коми Республикаын олӧмӧ пӧртӧм кузя мероприятиеяс серти план збыльмӧдӧм йылысь ӧтувъя юӧр;
з) пӧртӧ олӧмӧ Коми Республикаса экономическӧй сӧветлысь да Министерство уджлӧн нырвизьяс серти сы бердын лӧсьӧдӧм ведомствокостса комиссияяслысь удж котыртана-техническӧя могмӧдӧм серти удж;
и) дасьтӧ да сетӧ Коми Республикаса Веськӧдлан котырлы, федеральнӧй олӧмӧ пӧртысь власьт органъяслы Коми Республикаын панласьӧм сӧвмӧдан мераяслӧн уджтас олӧмӧ пӧртӧм йылысь материалъяс;
к) юӧра бюллетень подув вылын да Россия Федерацияса шӧр банклӧн Коми Республикаса национальнӧй банклӧн сьӧма-кредитнӧй йитӧдъяс йылысь справка подув вылын дасьтӧ да сетӧ Коми Республикаса Веськӧдлан котырлы, а сідзжӧ йӧзӧдӧ Коми Республикаса Веськӧдлан котырлӧн официальнӧй сайтын «Ӧтуввез» юӧр сетан-телекоммуникация везйын Коми Республикаса банк юкӧн йылысь юӧртана-видлалана материалъяс;
л) збыльмӧдӧ Коми Республикаса банкъяслӧн сӧветлысь удж котыртӧмӧн веськӧдлӧм да ладмӧдӧм кузя удж;
м) збыльмӧдӧ Коми Республикаса олӧмӧ пӧртысь власьт органъяслысь  удж ладмӧдысьлысь Россия Федерацияса Президентлӧн 2012 во ода-кора тӧлысь 7 лунся 596 - 602 №-а, 606 №-а индӧдъясӧ пырысь тшӧктӧмъяс олӧмӧ пӧртӧм серти мониторинг нуӧдӧм кузя удж;
2) сьӧмкуд да вот серти удж юкӧнын:
а) лӧсьӧдӧ да сетӧ Коми Республикаса сьӧм овмӧс министерстволы Коми Республикаса республиканскӧй сьӧмкуд бала лӧсьӧдӧм кузя вӧзйӧмъяс;
б) збыльмӧдӧ Коми Республикаса республиканскӧй сьӧмкудйысь сьӧмӧн медыджыд веськӧдлысьлысь да сьӧм босьтысьлысь удж;
в) котыртӧ «Коми Республика мутасын вот кокньӧдъяс йылысь да вот кокньӧд серти оланпас пыртысь ӧткымын актӧ вежсьӧмъяс пыртӧм йылысь» 2005 во вӧльгым тӧлысь 10 лунся 113-РЗ №-а Коми Республикаса Оланпас олӧмӧ пӧртӧм кузя мероприятиеяс нуӧдӧм;
г) лӧсьӧдӧ Коми Республикаса фактическӧй ӧтвывтӧм сьӧм баланс;
д) дасьтӧ да сетӧ Россия Федерацияса экономика сӧвмӧдан министерстволы Коми Республикаса республиканскӧй сьӧмкуд тшӧт весьтӧ видз-му овмӧс организацияясӧс субсидируйтан сикасъяс да ыджда йылысь юӧр;
е) збыльмӧдӧ Коми Республикаса канму органъяслысь, Коми Республикаса республиканскӧй сьӧмкуд сьӧмӧн мукӧд шӧр вӧдитчысьлысь уджсӧ ладмӧдысьлысь, кодъяс лоӧны «Экономика сӧвмӧдӧм» Коми Республикаса канму уджтас ӧтув збыльмӧдысьясӧн да (либӧ) сэні участвуйтысьясӧн, канму уджтаслысь шӧр могсӧ – Коми Республикалысь экономика зумыда сӧвмӧдӧм могмӧдӧм – шедӧдӧм кузя удж;
3) инвестиция удж юкӧнын:
а) лӧсьӧдӧ да сетӧ Коми Республикаса Веськӧдлан котырлы вӧзйӧмъяс:
инвестицияын водзмӧстчӧм вылӧ ышӧдӧм серти;
инвестицияяс вылӧ Коми Республикаын бур условиеяс лӧсьӧдӧм серти;
инвестицияяс кыскӧм серти да наӧн вӧдитчан медтӧдчана нырвизьяс серти;
Коми Республикаса республиканскӧй сьӧмкудйысь да мукӧд ӧшмӧсысь сьӧм кыскӧмӧн Коми Республика мутасын инвестиция уджӧн канмусянь веськӧдлӧм йылысь;
содтӧд инвестиция ресурсъяс кыскӧм могысь водзӧсалӧмъяс серти бур бӧртаслуна политика нуӧдӧм кузя;
инвестиция балаяс (бизнес-идеяяс) йылысь, та лыдын ичӧт да шӧр асшӧр удж инвестиция балаяс да инновация балаяс, кутшӧмъясӧс вӧзйӧны збыльмӧдны Коми Республика мутасын, збыльмӧдан юкӧнын;
инвестиция балаяс збыльмӧдны коланлун йылысь;
б) Коми Республика мутасын инвестиция удж сӧвман нырвизь видлалӧм подув вылын дасьтӧ да сетӧ Коми Республикаса Веськӧдлан котырлы инвестиция юкӧн йылысь да сылӧн сӧвман туйяс йылысь ӧтувъя юӧртана-видлалана материалъяс;
в) дасьтӧ да сетӧ Коми Республикаса Веськӧдлан котырлы кывкӧртӧдъяс:
инвестиция балаяслӧн либӧ овмӧсӧн веськӧдлысь субъектъяслӧн инвестиция вӧзйӧмъяслӧн окталун йылысь;
овмӧсӧн веськӧдлысь субъектъясӧс стратегическӧя сӧвмӧдӧм серти документ балаяс вылӧ;
г) збыльмӧдӧ Коми Республикаӧ россияса да войтыркостса рейтинг агентствояслысь волӧмъяс нуӧдӧм котыртысьлысь удж;
д) Коми Республикаса олӧмӧ пӧртысь власьт органъяслӧн да Коми Республикаса организацияяслӧн видлалан юӧръяс подув вылын дасьтӧ да сетӧ россияса да войтыркостса рейтинг агентствояслы Коми Республикалӧн социально-экономическӧя сӧвмӧм серти кывкӧртӧдъяс да сӧвман нырвизьяс йылысь ӧтувъя юӧр;
е) збыльмӧдӧ Коми Республикаса экономика министерство бердын Инвестиция балаяс бӧръян ведомствокостса комиссиялысь удж котыртана-техническӧя могмӧдӧм кузя удж;
ж) Коми Республикаса олӧмӧ пӧртысь власьт органъяслӧн вӧзйӧмъяс серти лӧсьӧдӧ Коми Республикаса адреснӧй инвестиция уджтас бала;
з) лӧсьӧдӧ Коми Республикаса адреснӧй инвестиция уджтас лӧсьӧдан да збыльмӧдан юалӧмъяс кузя Коми Республикаса нормативнӧй инӧда акт балаяс;
и) дасьтӧ да сетӧ Коми Республикаса Веськӧдлан котырлы Коми Республикаса адреснӧй инвестиция уджтас збыльмӧдӧм йылысь юӧртан-видлалан материалъяс;
к) примитӧ Коми Республика мутасын инвестиция балаяс збыльмӧдӧм вылӧ кредитнӧй организацияясын инвестиция удж субъектъясӧн корӧм кредитъяс кузя прӧчентъяс мынтӧм вылӧ рӧскод юкӧн вештӧм вылӧ Коми Республикаса республиканскӧй сьӧмкудйысь сьӧм тшӧт весьтӧ субсидия сетӧм (сетӧмын ӧткажитӧм) йылысь помшуӧм;
л) збыльмӧдӧ Коми Республикаса олӧмӧ пӧртысь власьт органъяслысь инвестиция кыскан да инвестиция балаяс збыльмӧдан юалӧмъяс кузя удж ладмӧдысьлысь могъяс;
м) котыртӧ инвестиция балаяс збыльмӧдігӧн балаясӧн веськӧдлан канму да войтыркостса стандартъясӧн вӧдитчӧм кузя удж;
н) збыльмӧдӧ «ӧти ӧшинь» юрподув серти Коми Республикаын инвестиция балаяс збыльмӧдан да налы отсӧг сетан юкӧнын котыртана-методикаа могмӧдӧм кузя удж;
о) збыльмӧдӧ Коми Республикаса олӧмӧ пӧртысь власьт органъяслӧн Рытыв-Войвыв федеральнӧй кытшын Россия Федерацияса Президентлӧн дінмуса инвестиция серти уполномоченнӧйкӧд ӧтвылысь уджалӧм, Рытыв-Войвыв федеральнӧй кытшын Россия Федерацияса Президентлӧн полномочнӧй петкӧдлысьӧс вежыськӧд ӧтвылысь уджалӧм да аспом инвестиция балаяс олӧмӧ пӧртӧмын отсӧг серти дінмуса контрольнӧй котыркӧд ӧтвылысь уджалӧм ладмӧдысьлысь могъяс;
п) нуӧдӧ балаяс да инвестиция артмӧдчӧмъяс збыльмӧдӧм серти мониторинг, та лыдын ичӧт да шӧр асшӧр удж юкӧнын инвестиция балаяс збыльмӧдӧм серти мониторинг;
р) дасьтӧ да сетӧ Коми Республикаса олӧмӧ пӧртысь власьт органъяслы инвестиция удж юкӧнын мероприятиеяс олӧмӧ пӧртан, инвестицияяс кыскан бӧртасъяс йылысь юӧр да арталан отчётносьт, кутшӧмӧс урчитӧма оланпастэчасӧн;
с) нуӧдӧ мониторинглӧн бӧртасъяс кузя юӧртан ресурсъяс лӧсьӧдӧм да колана состояниеын видзӧм кузя удж инвестицияяс кыскан юкӧнын;
4) Коми Республикалӧн канмуа-аспом ӧтвывтчӧмын участвуйтан юкӧнын:
а) лӧсьӧдӧ да сетӧ Коми Республикаса Веськӧдлан котырлы Коми Республикаын канмуа-аспом ӧтвывтчӧм сӧвмӧдӧм серти вӧзйӧмъяс;
б) лӧсьӧдӧ да сетӧ Коми Республикаса Веськӧдлан котырлы канмуа-аспом уджъёртасян механизмъяс збыльмӧдӧм серти инвестиция да кредитнӧй ресурсъяс кыскӧм да видзӧм кузя, Коми Республикаса инвестиция фондлӧн сьӧмкуд ассигнованиеяс тшӧт весьтӧ канмуа-аспом уджъёртасян балаяс сьӧмӧн могмӧдӧм кузя вӧзйӧмъяс;
в) збыльмӧдӧ дінмуса канмуа-аспом уджъёртасян шӧринлысь могъяс, а сідзжӧ Коми Республикаын инфраструктурнӧй балаяс збыльмӧдігӧн канмуа-аспом уджъёртасян механизмъяс сӧвмӧдан юалӧмъяс серти уджалан группалысь уджсӧ котыртана-техническӧя могмӧдӧм кузя могъяс;
г) котыртӧ  канмуа-аспом уджъёртасьӧм йылысь артмӧдчӧмъяс серти инвестиция балаяс збыльмӧдӧм могысь инвесторъяслысь сьӧм кыскӧм кузя удж;
д) дасьтӧ да сетӧ Коми Республикаса олӧмӧ пӧртысь власьт органъяслы, Коми Республикаын меставывса асвеськӧдлан органъяслы канмуа-аспом уджъёртасян юкӧнын юӧртан-методикаа материалъяс;
е) дасьтӧ да сетӧ федеральнӧй олӧмӧ пӧртысь власьт органъяслы да Коми Республикаса Веськӧдлан котырлы канмуа-аспом уджъёртасьӧм сӧвмӧдан юалӧмъяс кузя ӧтувъя юӧртана-видлалана материалъяс;
ж) збыльмӧдӧ канмуа-аспом уджъёртасян балаяс збыльмӧдӧм бӧрся контроль;
5) уджтаса-мога планируйтан юкӧнын:
а) котыртӧ Коми Республика мутасын збыльмӧдӧм вылӧ вӧзъян федеральнӧй торъя мога уджтасъяс сьӧмӧн могмӧдӧм йылысь вӧзйӧмъяс дасьтӧм кузя удж да нуӧдӧ Коми Республика мутасын федеральнӧй торъя мога уджтасъяс збыльмӧдӧм бӧрся мониторинг;
б) лӧсьӧдӧ Коми Республикаса нормативнӧй инӧда акт балаяс, кутшӧмъяс урчитӧны Коми Республикаса канму уджтасъяс да ведомствоса торъя мога уджтасъяс лӧсьӧдан, вынсьӧдан да збыльмӧдан юалӧмъяс;
в) лӧсьӧдӧ Коми Республикаса канму уджтасъяс лӧсьӧдӧм да збыльмӧдӧм кузя методикаа индӧдъяс, сетӧ ведомствоса торъя мога уджтасъяслысь да Коми Республикаса канму уджтасъяслысь балаяс лӧсьӧдан юалӧмъяс кузя гӧгӧрвоӧдӧмъяс;
г) нуӧдӧ ведомствоса торъя мога уджтасъяслӧн балаяс серти экспертиза, дасьтӧ экспертиза бӧртасъяс кузя ӧтвывтӧм кывкӧртӧдъяс;
д) видлалӧ Коми Республикаса канму уджтасъяслысь балаяс да уджтасъяс дорӧ вежсьӧмъяс, дасьтӧ на серти кывкӧртӧдъяс;
е) дасьтӧ Коми Республикаса канму уджтасъяс збыльмӧдӧм серти ӧтувъя уджалан планъяс кузя кывкӧртӧдъяс;
ж) лӧсьӧдӧ да сетӧ Коми Республикаса сьӧм овмӧс министерствоӧ Коми Республикаса канму уджтасъяслысь лыддьӧг, кутшӧмъясӧс колӧ пыртны локтан финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд балаӧ;
з) нуӧдӧ Коми Республикаса канму уджтасъяс да ведомствоса торъя уджтасъяс серти реестръяс;
и) нуӧдӧ ведомствоса торъя мога уджтасъяс збыльмӧдӧмлӧн окталун серти донъялӧм;
к) лӧсьӧдӧ да сетӧ Коми Республикаса Веськӧдлан котырӧ Коми Республикаса канму уджтасъяс збыльмӧдӧм да налысь окталун донъялӧм йылысь вося своднӧй доклад;
л) збыльмӧдӧ Коми Республикаса канму уджтасъяс серти мониторинг да сетӧ сылӧн бӧртасъяс серти юӧрсӧ Коми Республикалӧн Веськӧдлан котырса Веськӧдлысьӧс вежысьлы уджмогъяс юклӧм серти;
м) дасьтӧ Коми Республикаса олӧмӧ пӧртысь власьт органъясӧн, Коми Республикаса канму органъясӧн, кутшӧмъясӧс котыртӧма Коми Республикаса Юралысь, лӧсьӧдӧм нормативнӧй инӧда акт балаяс серти, кутшӧмъяс йитчӧмаӧсь ведомствоса торъя мога уджтасъяс да Коми Республикаса канму уджтасъяс лӧсьӧдан да збыльмӧдан юалӧмъяскӧд, кывкӧртӧдъяс;
6) наука да инновация уджлы отсалан юкӧнын:
а) лӧсьӧдӧ Коми Республикаын наука да инновация удж сӧвмӧдан уджтас балаяс;
б) лӧсьӧдӧ да сетӧ Коми Республикаса Веськӧдлан котырлы Коми Республика мутасын инновация уджлы канмусянь отсӧг кузя вӧзйӧмъяс;
в) Коми Республика мутасын инновация уджлысь сӧвмӧмсӧ видлалӧм подув вылын дасьтӧ да сетӧ федеральнӧй власьт органъяслы, Коми Республикаса Юралысьлы, Коми Республикаса Веськӧдлан котырлы Коми Республикаын наука да инновация удж сӧвмӧдӧм йылысь да сылӧн сӧвман туйяс йылысь юӧртана-видлалана материалъяс;
г) збыльмӧдӧ наука туялӧмъяс юкӧнын Коми Республикаса Веськӧдлан котырлысь премияяс сетӧм кузя уджъяс котыртысьлысь могъяс;
д) збыльмӧдӧ Коми Республикаса Веськӧдлан котыр да научнӧй, научно-техническӧй, инновация уджлы отсалан фондъяс костын кырымалӧм артмӧдчӧмъяс олӧмӧ пӧртӧм вылӧ индӧм рӧскод сьӧмӧн могмӧдӧм серти удж котыртысьлысь могъяс;
е) нуӧдӧ наука туялан удж темаяс лыддьӧг, мыйяс могмӧдсьӧны сьӧмӧн Коми Республикаса республиканскӧй сьӧмкуд тшӧт весьтӧ;
ж) збыльмӧдӧ инновацияяс пыртан юкӧнын вермӧмъясысь Коми Республикаса Веськӧдлан котырлысь премияяс сетӧм кузя удж котыртысьлысь могъяс;
з) лӧсьӧдӧ да пӧртӧ олӧмӧ Коми Республикаса олӧмӧ пӧртысь власьт мукӧд органкӧд ӧтвылысь Коми Республика мутасын инновация уджлы канмусянь отсӧг кузя мероприятиеяс;
7) Коми Республикаын социальнӧй нырвизя абу коммерческӧй организацияяслы отсӧг сетан юкӧнын:
а) лӧсьӧдӧ Коми Республикаын социальнӧй нырвизя абу коммерческӧй организацияяслы отсӧг сетан дінмуса уджтас бала;
б) дасьтӧ да сетӧ Коми Республикаын меставывса асвеськӧдлан органъяслы Коми Республикаын социальнӧй нырвизя абу коммерческӧй организацияяслы отсӧг сетан муниципальнӧй уджтас лӧсьӧдӧм серти юӧртана-методикаа материалъяс;
в) збыльмӧдӧ социальнӧй нырвизя абу коммерческӧй организацияяс костын конкурс нуӧдӧм котыртысьлысь удж Коми Республикаса республиканскӧй сьӧмкудйысь субсидияяс босьтӧм могысь;
г) дасьтӧ да сетӧ Коми Республикаса Веськӧдлан котырлы Коми Республикаын социальнӧй нырвизя абу коммерческӧй организацияяслы отсӧг сетан дінмуса уджтас олӧмӧ пӧртӧм йылысь да социальнӧй нырвизя абу коммерческӧй организацияяслӧн уджын окталун йылысь отчёт;
д) нуӧдӧ социальнӧй нырвизя абу коммерческӧй организацияяслысь реестр, кутшӧмъяс босьтӧны канмусянь отсӧг;
8) социальнӧй политика юкӧнын:
а) Коми Республикаса олӧмӧ пӧртысь власьт органъяслӧн вӧзйӧмъяс серти лӧсьӧдӧ да сетӧ Коми Республикаса Веськӧдлан котырлы Коми Республикалӧн экономическӧй да сьӧма позянлунъяс серти йӧзлӧн олан тшупӧд да чӧжӧс тшупӧд кыпӧдӧм йылысь вӧзйӧмъяс;
б) лӧсьӧдӧ да сетӧ Коми Республикаса сьӧм овмӧс министерствоӧ, Федеральнӧй вот службалӧн Коми Республикаын веськӧдланінӧ, Коми Республикаса сьӧмкудйӧ пырттӧм фондъясӧ:
удждонлысь да социальнӧй сяма мынтысьӧмъяслысь, кутшӧмъяс йитчӧмаӧсь уджалысьяслы социальнӧй кокньӧдъяс сетӧмкӧд, фонд водзвыв висьталӧм Коми Республика серти, сы лыдын Коми Республикаын кар кытшъясса да муниципальнӧй районъясса муниципальнӧй юкӧнъяс серти;
Коми Республикаса йӧзлы сетан мынтысяна могмӧсъяслысь ыджда водзвыв висьталӧм, сы лыдын Коми Республикаын кар кытшъясса муниципальнӧй юкӧнъяс да муниципальнӧй районъясса муниципальнӧй юкӧнъяс серти;
в) збыльмӧдӧ Удждон мынтӧмысь да сьӧмкудйӧ пырттӧм канму фондъясӧ уджйӧз бырӧдӧм серти республиканскӧй ведомствокостса комиссиялысь удж котыртӧм кузя удж;
г) дасьтӧ да сетӧ Коми Республикаса Юралысьлы да Коми Республикаса Веськӧдлан котырлы юӧртана-видлалана материалъяс:
Коми Республикаса социальнӧй юкӧн сӧвмӧдӧм йылысь да сылӧн сӧвман туйяс йылысь;
Коми Республикаса йӧзлӧн олан тшупӧд йылысь;
д) лӧсьӧдӧ да сетӧ Коми Республикаса Веськӧдлан котырлы вӧзйӧмъяс:
Коми Республикаын локтан во кежлӧ пенсионерлӧн овны судзсяна сьӧм ыджда йылысь;
овны судзсяна сьӧм ыджда йылысь шӧркодя ӧти морт вылӧ, медшӧр социально-демографическӧй йӧзкотыръяс серти, а сідзжӧ Коми Республикаса вӧр-ва-климата торъя зонаяс серти;
е) дасьтӧ да сетӧ Коми Республикаса Веськӧдлан котырлы йӧзлӧн чӧжӧс тшупӧд йылысь, та лыдын Коми Республикаса организацииясын удждон тшупӧд йылысь, юӧр тӧдӧм вылӧ да веськӧдлан помшуӧмъяс примитӧм вылӧ;
ж) Коми Республикаса канму органъяслӧн вӧзйӧмъяс серти дасьтӧ да сетӧ Коми Республикаса сьӧм овмӧс министерстволы Коми Республикаын медшӧр социальнӧй юкӧнъясын юридическӧй кывкутысьяслы да торъя йӧзлы сетан канму услугаяс мониторинглӧн бӧртасъяс йылысь своднӧй юӧр;
9) ньӧбасьысьяслысь рынок сӧвмӧдан юкӧнын:
а) Коми Республикаса Веськӧдлан котырлӧн тшӧктӧм серти петкӧдлӧ Коми Республикалысь интересъяс ньӧбасьысьяслӧн рынок сӧвмӧдан юкӧнын, сы лыдын ярмангаяс, йӧзлы колана вузаланаторъяса выставкаяс котыртӧм да нуӧдӧм дырйи дінмуса, дінмукостса да федеральнӧй тшупӧдъясын;
б) дасьтӧ да сетӧ Коми Республикаса Веськӧдлан котырлы вузасян-экономическӧй йитӧдъяс йылысь артмӧдчӧм балаяс серти пытшкӧсса вузасьӧм сӧвмӧдан юкӧнын вӧзйӧмъяс;
в) лӧсьӧдӧ Коми Республикаын пытшкӧсса вузасьӧм, ӧтув йӧзӧс вердӧм да бытӧвӧй услугаясӧн могмӧдӧм сӧвмӧдӧм кузя республиканскӧй да ведомствоса концепция да уджтас балаяс;
г) лӧсьӧдӧ да сетӧ Коми Республикаса Веськӧдлан котырлы вӧзйӧмъяс овмӧсӧн веськӧдлысь субъектъяслы канму отсӧг сетӧм серти, кодъяс вузасьӧны да могмӧдӧны йӧзӧс бытӧвӧй услугаясӧн Коми Республикаса сиктса олан пунктъясын;
д) лӧсьӧдӧ да нуӧдӧ:
Коми Республикаса вузасян реестр;
Коми Республикаса торйӧн вузасьысь рынокъяслысь реестр;
е) нуӧдӧ юӧртана-видлалана видзӧдӧм торъя вузӧса рынок бӧрся да Коми Республика мутасын вузасян удж олӧмӧ пӧртӧм бӧрся;
ж) дасьтӧ да сетӧ федеральнӧй олӧмӧ пӧртысь власьт органӧ, кутшӧм могмӧдӧ пытшкӧсса вузасьӧм юкӧнын канму политика лӧсьӧдӧм да норматива-инӧда веськӧдлӧм, да федеральнӧй олӧмӧ пӧртысь власьт уполномочитӧм органлы, коді збыльмӧдӧ официальнӧй статистика юӧръяс лӧсьӧдӧм кузя могъяс, Коми Республикаса вузасян реестрӧ пырысь ӧтувъя юӧръяс;
з) йӧзӧдӧ Россия Федерацияын вузасян удж юкӧнын канмусянь юӧрӧн могмӧдан тэчасын вузасян уджӧн канмусянь веськӧдлан юкӧнысь юӧр «Ӧтуввез» юӧр сетан-телекоммуникация везйын;
и) индӧ:
Коми Республикаын муниципальнӧй юкӧн мутасын новлӧдлан вузасян объектъяс иналан схема меставывса асвеськӧдлан органъясӧн лӧсьӧдан да вынсьӧдан пӧрадок;
Коми Республикаса вузасян реестр лӧсьӧдан пӧрадок;
Коми Республика мутасын торъя вузӧса рынок реестр лӧсьӧдан да нуӧдан пӧрадок;
кивывса сьӧм сетӧмӧн да (либӧ) мынтысян картаӧн мынтысьӧмӧн контрольно-кассӧвӧй техникатӧг уджалысь газет-журнал киоскъясын ӧттшӧтш вузалан тӧвар сикас;
к) дасьтӧ да сетӧ Россия Федерацияса олӧмӧ пӧртысь власьт органъяслӧн да Коми Республикаса олӧмӧ пӧртысь власьт органъяслӧн корӧм серти Коми Республикаын пытшкӧсса вузасьӧм, ӧтув йӧзӧс вердӧм да бытӧвӧй услугаясӧн могмӧдӧм йылысь юӧртана-видлалана материалъяс;
л) збыльмӧдӧ Коми Республика мутасын вузасян удж сӧвмӧдӧм серти  ведомствокостса уджалан котырлысь удж котыртана-техническӧя могмӧдӧм кузя могъяс;
10) этилӧвӧй спирт, алкоголя да спирта юанторъяс вӧчан да вузалан юкӧнын:
а) збыльмӧдӧ Коми Республика мутасын алкоголя юантор торйӧн вузалӧм бӧрся лицензируйтана видзӧдӧм;
б) збыльмӧдӧ Коми Республика мутасын алкоголя да спирта юанторъяс  торйӧн вузалан ыджда йылысь декларацияяс сетӧм бӧрся канмусянь видзӧдӧм;
в) пасйӧ сетӧм лицензияяс, лицензияяс, кутшӧмъяслысь вынсӧ дугӧдӧма, да Коми Республика мутасын алкоголя юантор торйӧн вузалӧм вылӧ дугӧдӧм лицензияяс;
г) примитӧ алкоголя да спирта юанторъяс торйӧн вузалан ыджда йылысь декларацияяс;
д) лӧсьӧдӧ этилӧвӧй спирт, алкоголя да спирта юанторъяс вӧчан да вузалан уджтасъяслысь, Коми Республика мутасын алкоголя юанторъяслӧн качество да ӧпастӧмлун могмӧдан дінму уджтасъяслысь балаяс;
е) примитӧ гражданалӧн уна йӧза чукӧртчанінъяс да лёктор вайны вермана инъяс, кӧні оз лэдзны торйӧн вузавны алкоголя юантор, индӧм йылысь помшуӧмъяс Россия Федерацияса Веськӧдлан котырӧн урчитӧм пӧрадок серти;
ж) сетӧ федеральнӧй олӧмӧ пӧртысь власьт органӧ, кутшӧм збыльмӧдӧ крестьянин (фермер) овмӧсъясӧн, асшӧр уджалысьясӧн, кодъясӧс лыддьӧма видз-му овмӧсса тӧвар вӧчысьясӧн, вина, ворсан вина (шампанскӧй) торйӧн вузалӧм лицензируйтӧм, тайӧ органлӧн корӧм серти «Этилӧвӧй спирт, алкоголя да спирта юанторъяс вӧчӧмӧн да вузалӧмӧн канмусянь веськӧдлӧм йылысь да алкоголя юанторъясӧн вӧдитчӧм (найӧс юӧм) чинтӧм йылысь» Федеральнӧй оланпаслӧн 16 статьяса 2 пунктын индӧм орчча мутасъяс йылысь тӧдмӧгъяс;
з) сетӧ федеральнӧй олӧмӧ пӧртысь власьт органӧ, кутшӧм збыльмӧдӧ крестьянин (фермер) овмӧсъясӧн, асшӧр уджалысьясӧн, кодъясӧс лыддьӧма видз-му овмӧсса тӧвар вӧчысьясӧн, вина, ворсан вина (шампанскӧй) торйӧн вузалӧм лицензируйтӧм, тайӧ органлӧн корӧм серти алкоголя юанторъяс торъя вузалан кад, условиеяс да инъяс вылӧ содтӧд дзескӧдӧмъяс урчитӧм йылысь, та лыдын алкоголя юанторъяс торйӧн вузалӧмысь тырвыйӧ дугӧдӧм йылысь тӧдмӧгъяс;
и) урчитӧ Министерствоса чина йӧз лыддьӧг, кодъяс вермӧны лӧсьӧдны административнӧй инӧд торкалӧмъяс йылысь сёрнигижӧдъяс Административнӧй инӧд торкалӧмъяс йылысь Россия Федерацияса кодекс серти;
л) видлалӧ административнӧй инӧд торкалӧмъяс йылысь делӧяс, кутшӧмъясӧс урчитӧма Административнӧй инӧд торкалӧмъяс йылысь Россия Федерацияса кодексӧн;
11) ичӧт да шӧркост асшӧр уджалӧм сӧвмӧдан юкӧнын:
а) Коми Республикаса олӧмӧ пӧртысь власьт органъяскӧд ӧтвылысь лӧсьӧдӧ и пӧртӧ олӧмӧ Коми Республикаса канму уджтасъяс (уджтасувъяс), кытчӧ пырӧны ичӧт да шӧркост асшӧр уджалӧм сӧвмӧдӧм серти мероприятиеяс; 
б) лӧсьӧдӧ да сетӧ Коми Республикаса Веськӧдлан котырлы Коми Республика мутасын ичӧт да шӧркост асшӧр уджалӧмлы канмусянь отсӧг сетӧм кузя вӧзйӧмъяс;
в) дасьтӧ да сетӧ Коми Республикаын меставывса асвеськӧдлан органъяслы Коми Республикаын муниципальнӧй юкӧн мутасъясын  юӧртан-методикаа материалъяс ичӧт да шӧркост асшӧр уджалӧм сӧвмӧдӧм кузя мераяс лӧсьӧдӧм да олӧмӧ пӧртӧм серти юалӧмъяс;
г) нуӧдӧ Коми Республикаын ичӧт да шӧркост асшӧр уджалӧм сӧвмӧдӧм кузя мониторинг да йӧзӧдӧ «Ӧтуввез» юӧртан да телекоммуникационнӧй везйын ичӧт да шӧркост асшӧр уджалӧм сӧвмӧдӧм кузя примитӧм мераяслӧн окталун йылысь доклад;
д) збыльмӧдӧ Коми Республикаса Веськӧдлан котыр бердын ичӧт да шӧркост асшӧр уджалӧм кузя координационнӧй сӧветлысь уджалӧм котыртана-техническӧя могмӧдӧм;
е) урчитӧ ичӧт да шӧркост асшӧр уджалысь субъектъяслы отсӧг сетан инфраструктура артмӧдысь организацияяс дорӧ корӧмъяс Коми Республикаса канму уджтасъяс (уджтасувъяс) збыльмӧдігӧн, кытчӧ пырӧны ичӧт да шӧркост асшӧр уджалӧм сӧвмӧдӧм серти мероприятиеяс, да нуӧдӧ татшӧм организацияяс серти реестр;
12) Коми Республика мутасын олысь гражданалы, кодъяслы колӧ бурмӧдны олан условиеяс, канмусянь отсӧг сетан юкӧнын:
а) лӧсьӧдӧ да сетӧ Коми Республикаса Веськӧдлан котырлы Коми Республика мутасын олысь гражданалы, кодъяслы колӧ бурмӧдны олан условиеяс, сьӧма-кредитнӧй механизмъяс отсӧгӧн канмусянь отсӧг сетан мераяс йылысь вӧзйӧмъяс;
б) збыльмӧдӧ Коми Республика мутасын олысь гражданалы, кодъяслы колӧ бурмӧдны олан условиеяс, сьӧма-кредитнӧй механизмъяс отсӧгӧн, кутшӧмъясӧс збыльмӧдысьӧн лоӧ Министерство, канмусянь отсӧг сетӧм кузя уджтасъяс збыльмӧдӧм серти мероприятиеяс нуӧдӧм котыртысьлысь да координируйтысьлысь могъяс;
в) нуӧдӧ Коми Республика мутасын меститчӧм торъя олан пунктъяс пӧдласянаӧн лыддьӧм кузя удж;
г) дасьтӧ да сетӧ Коми Республикаса Юралысьлы, Коми Республикаса Веськӧдлан котырлы и Коми Республикаса олӧмӧ пӧртысь власьт органъяслы Коми Республикаын оланін вылӧ кредит сетӧм йылысь юӧр;
13) Коми Республикаса мутасъяс социально-экономическӧя сӧвмӧдан юкӧнын:
а) дасьтӧ да сетӧ Коми Республикаса Юралысьлы, Коми Республикаса Веськӧдлан котырлы, Россия Федерацияса экономика сӧвмӧдан министерстволы Коми Республикаса Арктика мутас социальнӧя да экономическӧя сӧвмӧдӧм йылысь юӧртана-видлалана материалъяс;
в) Коми Республикаса олӧмӧ пӧртысь власьт органъяслӧн вӧзйӧмъяс серти дасьтӧ да сетӧ Коми Республикаса Веськӧдлан котырлы  вӧзйӧмъяс Коми Республикаса мутасъяслысь торъя социально-экономическӧй мытшӧдъяс бырӧдӧм серти вӧзйӧмъяс;
в) дасьтӧ да сетӧ федеральнӧй олӧмӧ пӧртысь власьт органъяслы, Коми Республикаса Веськӧдлан котырлы, Коми Республикаса Каналан Сӧветлы, Коми Республикаса Юралысьлӧн Администрациялы Коми Республика мутасъяс серти сӧвмӧдан юалӧмъяс кузя юӧртана-видлалана материалъяс;
г) збыльмӧдӧ Коми Республикалӧн мутас сӧвмӧдӧм стратегическӧя планируйтан юкӧнын да Коми Республикаса мутасъяс социально-экономическӧя ӧтув сӧвмӧдӧм йылысь водзвыв висьталан юкӧнын уджъясӧн котыртана-методикаа веськӧдлӧм да найӧс ладмӧдӧм кузя могъяс;
д) нуӧдӧ Коми Республикаса муниципальнӧй юкӧнъяс социально-экономическӧя сӧвмӧдан стратегияяс, а сідзжӧ найӧс олӧмӧ пӧртан мероприятиеяслысь планъяс видлалӧм да ладмӧдӧм;
е) дасьтӧ да сетӧ Коми Республикаса Веськӧдлан котырлы муниципальнӧй тшупӧд вылын примитӧм стратегия документъяс збыльмӧдӧм йылысь юӧртана-видлалана материалъяс;
ж) дасьтӧ да сетӧ Коми Республикаын меставывса асвеськӧдлан органъяслы Коми Республика мутасъяс социально-экономическӧя сӧвмӧдан юалӧмъяс кузя юӧртана-видлалана материалъяс;
14) Коми Республикаса экономика юкӧнъясын кадрӧвӧй позянлунъяс видзӧм да сӧвмӧдӧм юкӧнын:
а) дасьтӧ да сетӧ федеральнӧй олӧмӧ пӧртысь власьт органъяслы, Коми Республикаса Веськӧдлан котырлы, Коми Республикаса олӧмӧ пӧртысь власьт органъяслы Коми Республикаса экономика кадръясӧн могмӧдан юалӧмъяс кузя юӧртана-видлалана материалъяс;
б) лӧсьӧдӧ да сетӧ Коми Республикаса Веськӧдлан котырлы  торъя тшупӧда да дасьтан уджсикас нырвизя кадръясын ӧтувъя коланлун йылысь водзвыв висьталӧм социально-экономическӧй сӧвман туйяс да республикаын демография серпаслӧн сӧвман туйяс серти;
в) лӧсьӧдӧ да сетӧ Коми Республикаса Веськӧдлан котырлы Коми Республикаса уджсикасӧ велӧдан учреждениеясын уджалан кадръяс да специалистъяс дасьтӧм (налысь тӧдӧмлун вынсьӧдӧм) бурмӧдӧм серти удж рынок коланлунъяс серти вӧзйӧмъяс;
в) дасьтӧ да сетӧ Коми Республикаса олӧмӧ пӧртысь власьт органъяслы и Коми Республикаын меставывса асвеськӧдлан органъяслы дінмуса мутасъяс да юкӧнъяс сӧвмӧдӧм вылӧ кадръясӧн могмӧдан юкӧнын нормативнӧй инӧда актъяс лӧсьӧдӧм да олӧмӧ пӧртӧм серти юӧртана-методикаа материалъяс;
г) збыльмӧдӧ Коми Республика мутасын инвестиция балаяс олӧмӧ пӧртӧм вылӧ водзмӧстчысь йӧзӧс кыскӧм серти уджалан группалысь удж котыртана-техническӧя могмӧдӧм кузя могъяс;
15) мобилизация кыпӧдан юкӧнын:
а) вӧчӧ Министерстволысь мобилизационнӧй дасьтысьӧм да мобилизация серти мероприятиеяс, збыльмӧдӧ канму учрежлениеясын, кутшӧмъясӧс котыртысьлысь могъяс да уджмогъяс збыльмӧдӧ Министерство, да Коми Республикаса канму ӧтувъя предприятиеясын мобилизация мероприятиеяс ладмӧдӧм, видзӧдӧм да методическӧя могмӧдӧм;
б) лӧсьӧдӧ и участвуйтӧ Коми Республикаса экономикалысь мобилизация план збыльмӧдӧмын;
в) збыльмӧдӧ мутасса страхуйтан фонд лӧсьӧдӧм да видзӧм кузя уджъяс котыртӧм да нуӧдӧм серти могъяс;
г) збыльмӧдӧ Коми Республикаса олӧмӧ пӧртысь власьт органъяслӧн, Коми Республикаын муниципальнӧй районъясса да кар кытшъясса меставывса асвеськӧдлан органъяслӧн да Коми Республикаын организацияяслӧн уджӧн методическӧя веськӧдлӧм Коми Республикаса экономикалысь мобилизация кыпӧдан юкӧнын;
16) Коми Республикаса республиканскӧй сьӧмкуд тшӧт весьтӧ сьӧмӧн могмӧдан учреждениеясса уджалысьяслы (Коми Республикаса канму гражданскӧй служащӧйясысь да Коми Республикаса муниципальнӧй служащӧйясысь кындзи) уджысь мынтысян условиеясӧн веськӧдлан юкӧнын:
а) збыльмӧдӧ «Канму социальнӧй политика збыльмӧдӧм кузя мероприятиеяс йылысь» 2012 во ода-кора тӧлысь 7 лунся 597 №-а, «2012-2017 вояс вылӧ челядьлӧн интересъясын национальнӧй стратегиялӧн вӧчӧмъяс йылысь» 2012 во лӧддза-номъя тӧлысь 1 лунся 761 №-а, «Бать-мамтӧм да бать-мам дӧзьӧртӧг кольӧм челядьӧс видзан юкӧнын  канму политика збыльмӧдӧм серти ӧткымын мера йылысь» 2012 во ӧшым тӧлысь 28 лунся 1688 №-а Россия Федерацияса Президентлӧн индӧдъяс (водзӧ – Россия Федерацияса Президентлӧн 597 №-а, 761 №-а да 1688 №-а Индӧдъяс) збыльмӧдӧм могысь Коми Республикалӧн сьӧмкуд юкӧнса торъя категория уджалысьяслы удждон серти торъя мога петкӧдласъяс шедӧдӧм кузя координаторлысь могъяс;
б) Коми Республикаса канму органъяслӧн да Коми Республикаын меставывса асвеськӧдлан органъяслӧн юӧр подув вылын дасьтӧ да сетӧ Коми Республикаса Веськӧдлан котырлы юӧртана-видлалана материалъяс:
Коми Республикаса канму учреждениеясын да Коми Республикаын муниципальнӧй учреждениеясын уджысь мынтысян тшупӧд да условиеяс йылысь;
Россия Федерацияса Президентлысь 597 №-а, 761 №-а да 1688 №-а Индӧдъяс збыльмӧдан юкӧнын сьӧмкуд юкӧнса торъя категория уджалысьяслы удждон серти торъя мога петкӧдласъяс шедӧдӧм йылысь;
в) лӧсьӧдӧ да сетӧ Коми Республикаса Веськӧдлан котырлы вӧзйӧмъяс:
Коми Республикалӧн канму учреждениеясса уджалысьяслӧн, Коми Республикалӧн канму органъясса уджалысьяслӧн, кутшӧмъясӧс абу пыртӧма Коми Республикаса канму гражданскӧй служба чинъясӧ, а сідзжӧ Коми Республикалӧн канму органъясса уджалысьяслӧн уджысь мынтысян условиеяс бурмӧдӧм кузя;
Россия Федерацияса Президентлӧн 597 №-а, 761 №-а да 1688 №-а Индӧдъяс збыльмӧдӧм могысь Коми Республикалӧн сьӧмкуд юкӧнса торъя категория уджалысьяслӧн торъя мога (контрольнӧй) удждон петкӧдласъяс олӧмӧ пӧртӧм кузя;
Россия Федерацияса Президентлӧн 597 №-а, 761 №-а да 1688 №-а Индӧдъяс збыльмӧдӧм серти уджысь мынтысян тшупӧд ыдждӧдан мероприятиеяс сьӧмӧн могмӧдӧмын колана ыджда урчитӧм кузя, сы лыдын сьӧмкуд юкӧнса торъя категория уджалысьяслысь торъя мога удждон петкӧдласъясӧдз воӧдчӧм могысь;
г) лӧсьӧдӧ Коми Республикаса Веськӧдлан котырлысь нормативнӧй инӧда акт балаяс Коми Республикалӧн канму учреждениеясса уджалысьяслӧн, Коми Республикалӧн канму органъясса уджалысьяслӧн, кутшӧмъясӧс абу пыртӧма Коми Республикаса канму гражданскӧй служба чинъясӧ, а сідзжӧ Коми Республикалӧн канму органъясса уджалысьяслӧн уджысь мынтысьӧм ладмӧдан юкӧнын;
д) дасьтӧ да мӧдӧдӧ Коми Республикаса канму учреждениеяслы да Коми Республикаын муниципальнӧй учреждениеяслы, гражданалы гӧгӧрвоӧдӧмъяс юалӧмъяс кузя, кутшӧмъяс йитчӧмаӧсь Коми Республикалӧн канму учреждениеясса уджалысьяслӧн, Коми Республикалӧн канму органъясса уджалысьяслӧн, кутшӧмъясӧс абу пыртӧма Коми Республикаса канму гражданскӧй служба чинъясӧ, а сідзжӧ Коми Республикалӧн канму органъясса уджалысьяслӧн уджысь мынтысян система лӧсьӧдӧмкӧд;
е) дасьтӧ да сетӧ Коми Республикаын меставывса асвеськӧдлан органъяслы Коми Республикаын муниципальнӧй учреждениеясса уджалысьяслы уджысь мынтысян условиеяс ладмӧдан мераяс збыльмӧдӧм серти юӧртан-методикаа материалъяс;
ж) дасьтӧ да мӧдӧдӧ Коми Республикаса олӧмӧ пӧртысь власьт органъяслы, Коми Республикаын меставывса асвеськӧдлан органъяслы уджысь мынтысьӧм серти юӧр, гӧгӧрвоӧдӧмъяс да вӧзйӧмъяс;
17) Коми Республикалӧн канму коланлун вылӧ да Коми Республика мутасӧ пырысь муниципальнӧй юкӧнъяслӧн муниципальнӧй коланлун вылӧ вузӧсъяс, уджъяс, услугаяс ньӧбӧм бӧрся видзӧдан юкӧнын:
а) нуӧдӧ план серти прӧверкаяс сы серти, кутчысьӧны-ӧ заказчикъяс, контрактнӧй службаяс, контрактнӧй управляющӧйяс, закупкаяс вӧчан комиссияяс да сэтчӧ пырысьяс, уполномочитӧм органъяс, уполномочитӧм учреждениеяс, торъя уджмогъяс збыльмӧдысь специализируйтӧм организацияяс, кодъяс збыльмӧдӧны Коми Республикалы канму коланлун вылӧ закупкаяс вӧчигӧн торъя уджмогъяс, канму да муниципальнӧй коланлун вылӧ вузӧсъяс, уджъяс, услугаяс ньӧбан юкӧнын контрактнӧй система йылысь Россия Федерацияса оланпастэчасӧ (электроннӧя нуӧдан аукционъяс кындзи);
б) нуӧдӧ оланпастэчасӧн урчитӧм случайясын планысь ӧтдор прӧверкаяс сы серти, кутчысьӧны-ӧ Коми Республикалӧн канму коланлун вылӧ да Коми Республика мутасӧ пырысь муниципальнӧй юкӧнъяслӧн муниципальнӧй коланлун вылӧ закупкаяс вӧчигӧн заказчикъяс, контрактнӧй службаяс, контрактнӧй управляющӧйяс, закупкаяс вӧчан комиссияяс да сэтчӧ пырысьяс, уполномочитӧм органъяс, уполномочитӧм учреждениеяс, торъя уджмогъяс збыльмӧдысь специализируйтӧм организацияяс, кодъяс збыльмӧдӧны Коми Республикалӧн канму коланлун вылӧ да Коми Республика мутасӧ пырысь муниципальнӧй юкӧнъяслӧн муниципальнӧй коланлун вылӧ закупкаяс вӧчигӧн торъяс уджмогъяс, канму да муниципальнӧй коланлун вылӧ вузӧсъяс, уджъяс, услугаяс ньӧбан юкӧнын контрактнӧй система йылысь Россия Федерацияса оланпастэчасӧ (электроннӧя нуӧдан аукционъяс кындзи);
в) видлалӧ закупкаяс вӧчысь участникъяслысь, а сідзжӧ ӧтйӧза ӧтувъяслысь, юридическӧй кывкутысьяслӧн ӧтувъяслысь, кодъяс збыльмӧдӧны ӧтйӧза контроль, Коми Республикалӧн канму коланлун вылӧ да Коми Республика мутасӧ пырысь муниципальнӧй юкӧнъяслӧн муниципальнӧй коланлун вылӧ закупкаяс серти заказчикъяслӧн, уполномочитӧм органъяслӧн, уполномочитӧм учреждениеяслӧн, специализируйтӧм организацияяслӧн, контрактнӧй службаяслӧн, контрактнӧй управляющӧйяслӧн, закупкаяс вӧчан комиссияяслӧн да сэтчӧ пырысьяслӧн  вӧчӧмторъяс (нинӧм вӧчтӧмтор) вылӧ норасьӧмъяс (электроннӧя нуӧдан аукционъяс кындзи) да найӧс видлалан кывкӧртӧдъяс серти дасьтӧ помшуӧмъяс;
г) дасьтӧ Коми Республикаса канму заказчикъяслы, сьӧмкуд учреждениеяслы, уполномочитӧм органъяслы, уполномочитӧм учреждениеяслы сӧмын ӧти поставщиккӧд (пӧдрадчиккӧд, олӧмӧ пӧртыськӧд) контракт кырымалӧм йылысь либӧ контракт кырымалӧм сӧгласуйтны ӧткажитӧм йылысь уведомлениеяс канму да муниципальнӧй коланлун вылӧ вузӧсъяс, уджъяс, услугаяс ньӧбан юкӧнын контрактнӧй система йылысь Россия Федерацияса оланпастэчасӧн урчитӧм случайясын;
д) примитӧ Россия Федерацияса оланпастэчасӧн урчитӧм мераяс, кутшӧмъясӧс веськӧдӧма канму да муниципальнӧй коланлун вылӧ вузӧсъяс, уджъяс, услугаяс ньӧбан юкӧнын контракт система йылысь Россия Федерацияса оланпастэчас торкалӧмъяс бырӧдӧм вылӧ;
е) лӧсьӧдӧ административнӧй инӧд торкалӧмъяс йылысь сёрнигижӧдъяс, мыйяс йитчӧмаӧсь Россия Федерацияса оланпастэчас да канму да муниципальнӧй коланлун вылӧ вузӧсъяс, уджъяс, услугаяс ньӧбан юкӧнын контрактнӧй система йылысь мукӧд нормативнӧй инӧда акт торкалӧмъяскӧд;
ж) видлалӧ административнӧй инӧд торкалӧмъяс йылысь делӧяс Коми Республикаса канму коланлун вылӧ да Коми Республика мутасӧ пырысь муниципальнӧй юкӧнъяслӧн муниципальнӧй коланлун вылӧ вузӧсъяс, уджъяс, услугаяс ньӧбан юкӧнын;
18) Коми Республикаса нормативнӧй инӧда акт балаяслысь ладмӧдӧм боксянь тӧдчӧмсӧ донъялан юкӧнын, кутшӧмъясӧс дасьтӧма Коми Республикаса олӧмӧ пӧртысь власьт системаын органъясӧн да кутшӧмъяс вӧрзьӧдӧны ас вылӧ уджалан да (либӧ) инвестиция удж, Коми Республикаса Веськӧдлан котырлӧн, Коми Республикаса олӧмӧ пӧртысь власьт системаын органъяслӧн нормативнӧй инӧда актъяс серти, кутшӧмъяс вӧрзьӧдӧны ас вылӧ уджалан да (либӧ) инвестиция удж збыльмӧдӧм, серти экспертиза збыльмӧдан юалӧмъяс:
а) пыртӧ Коми Республикаын ладмӧдӧм боксянь тӧдчӧмсӧ донъялӧм, та лыдын збыльмӧдӧ Коми Республикаса олӧмӧ пӧртысь власьт системаын органъяслысь уджсӧ ладмӧдӧм, найӧс юӧртан-методикаа могмӧдӧм Коми Республикаса нормативнӧй инӧда акт балаяслысь ладмӧдӧм боксянь тӧдчӧмсӧ донъялан юалӧмъяс серти, кутшӧмъясӧс дасьтӧма Коми Республикаса олӧмӧ пӧртысь власьт системаын органъясӧн да кутшӧмъяс вӧрзьӧдӧны ас вылӧ уджалан да (либӧ) инвестиция удж збыльмӧдӧм, Коми Республикаса олӧмӧ пӧртысь власьт системаын органъяслӧн нормативнӧй инӧда актъяс серти, кутшӧмъяс вӧрзьӧдӧны ас вылӧ уджалан да (либӧ) инвестиция удж збыльмӧдӧм, экспертиза збыльмӧдан юалӧмъяс;
б) пыртӧ ладмӧдӧм боксянь тӧдчӧмсӧ донъялӧм Коми Республика мутасын муниципальнӧй юкӧнъясын, та лыдын збыльмӧдӧ Коми Республикаын меставывса асвеськӧдлан органъясӧс юӧртан-методикаа могмӧдӧм муниципальнӧй нормативнӧй инӧда акт балаяслысь ладмӧдӧм боксянь тӧдчӧмсӧ донъялан, муниципальнӧй нормативнӧй инӧда акт балаяс серти, кутшӧмъяс вӧрзьӧдӧны ас вылӧ уджалан да (либӧ) инвестиция удж збыльмӧдан юалӧмъяс, экспертиза нуӧдан юалӧмъяс кузя;
в) дасьтӧ Коми Республикаса олӧмӧ пӧртысь власьт системаын органъясӧн ладмӧдӧм боксянь тӧдчӧмсӧ донъялӧм Коми Республикаса нормативнӧй инӧда акт балаяс вылӧ, кутшӧмъяс вӧрзьӧдӧны ас вылӧ уджалан да (либӧ) инвестиция удж збыльмӧдан юалӧмъяс, нуӧдӧм серти кывкӧртӧдъяс;
г) вынсьӧдӧ Коми Республикаса Веськӧдлан котырлӧн, Коми Республикаса олӧмӧ пӧртысь власьт системаын органъяслӧн, кутшӧмъяс вӧрзьӧдӧны ас вылӧ уджалан да (либӧ) инвестиция удж збыльмӧдӧм, нормативнӧй инӧда актъяс серти экспертиза нуӧдан быдвося план (водзӧ – План);
д) дасьтӧ Коми Республикаса Веськӧдлан котырлӧн, Коми Республикаса олӧмӧ пӧртысь власьт системаын органъяслӧн, кутшӧмъяс вӧрзьӧдӧны ас вылӧ уджалан да (либӧ) инвестиция удж збыльмӧдӧм, нормативнӧй инӧда актъяс серти экспертиза бӧртасъяс йылысь кывкӧртӧдъяс План серти;
19) Министерстволӧн мукӧд мог:
а) лӧсьӧдӧ и збыльмӧдӧ Министерствоын биысь видзчысьӧм кузя мераяс, а сідзжӧ котыртӧ да могмӧдӧ Коми Республикаса канму учреждениеясын, кутшӧмъясӧс котыртысьлысь могъяс да уджмогъяс збыльмӧдӧ Министерство, (водзӧ – Коми Республикаса канму учреждениеяс) да Коми Республикаса канму ӧтувъя предприятиеясын биысь видзчысьӧм кузя мераяс лӧсьӧдӧм да збыльмӧдӧм;
б) збыльмӧдӧ канму гуся юӧр дорйӧм кузя, та лыдын юӧр техническӧя дорйӧм кузя, мероприятиеяс нуӧдӧм котыртысьлысь могъяс Россия Федерацияса оланпастэчас да Коми Республикаса оланпастэчас серти;
в) нуӧдӧ Министерствоын конфиденциальнӧй сяма юӧр ресурсъяс, та лыдын персональнӧй мыччӧдъяс, а сідзжӧ канму гуся юӧр артмӧдысь юӧр, дорйӧм кузя мероприятиеяс;
г) нуӧдӧ Министерствоын юӧр техническӧя видзӧм кузя мероприятиеяс;
д) нуӧдӧ Коми Республика мутасын удж доръян юкӧнын канму политикалысь медшӧр нырвизьяс збыльмӧдӧм серти мероприятиеяс компетенцияын, кутшӧмӧс урчитӧма «Удж доръян юкӧнын ӧткымын юалӧм йылысь» Коми Республикаса Веськӧдлан котырлӧн 2008 во тӧвшӧр тӧлысь 29 лунся 16 №-а шуӧмӧн;
е) нуӧдӧ мероприятиеяс:
Министерствоын гражданскӧй дорйысьӧм кузя Коми Республикаын гражданскӧй дорйысьӧм котыртӧм да нуӧдӧм йылысь положение серти, кутшӧмӧс вынсьӧдӧма Коми Республикаса Юралысьлӧн 2008 во йирым тӧлысь 13 лунся 97 №-а Индӧдӧн;
вӧр-ва да техногеннӧй нога виччысьтӧг лоӧмторъясысь дорйысьӧм кузя Министерствоын торъя уджмогъяс серти, мыйясӧс урчитӧма Россия Федерацияса оланпастэчасӧн да Коми Республикаса оланпастэчасӧн;
ж) котыртӧ Коми Республикаса канму коланлунъяс вылӧ статистика уджъяс вӧчӧм вылӧ канму контракт быд во кырымалӧм серти удж;
з) лӧсьӧдӧ да сетӧ Коми Республикаса Веськӧдлан котырлы Коми Республикалӧн федеральнӧй канму власьт органъяскӧд, Рытыв-Войвыв федеральнӧй кытшса дінмуяслӧн канму власьт органъяскӧд, «Рытыв-Войвыв федеральнӧй кытш экономика боксянь да социальнӧя сӧвмӧдӧм кузя стратегическӧя ӧтув уджалӧм»  асшӧрлуна некоммерческӧй организацияса веськӧдлысьяскӧд йитӧдъяс бурмӧдан методъяс да формаяс урчитӧм да подулалӧм йылысь вӧзйӧмъяс;
и) лӧсьӧдӧ да сетӧ федеральнӧй олӧмӧ пӧртысь власьт органъяслы, Коми Республикаса Веськӧдлан котырлы Россия Федерацияса войвыв дінмуяс (мутасъяс) серти канму политика лӧсьӧдӧм кузя вӧзйӧмъяс;
к) веськӧдлӧ канму контрактъяс серти, мукӧд сёрнитчӧм серти уджъясысь мынтысьӧм вылӧ, сьӧмкуд смета серти мынтысьӧм вылӧ, а сідзжӧ субсидия вылӧ Министерстволы Коми Республикаса республиканскӧй сьӧмкудйысь вештан либӧ кыскӧм сьӧм отсӧгӧн лӧсьӧдӧм ӧтувъя технология вылӧ либӧ ӧтувъя технологиялӧн юкӧн вылӧ Коми Республикалӧн инӧдъясӧн;
л) лӧсьӧдӧ да сетӧ Коми Республикаса Юралысьлы да Коми Республикаса Веськӧдлан котырлы Коми Республикаса нормативнӧй инӧда акт балаяс, сёрнитчӧм, артмӧдчӧм балаяс, кутшӧмъяс серти сёрнитчысьӧн петкӧдчӧ Коми Республикаса Юралысь либӧ Коми Республикаса Веськӧдлан котыр, юкӧнъясын, кутшӧмъясӧс тайӧ Положениелӧн 1 пунктӧн пыртӧма Министерстволӧн компетенцияӧ;
м) Министерство уджӧн могмӧдӧм вылӧ вӧчӧ вузӧсъяс, уджъяс, услугаяс ньӧбӧм кузя канму заказчиклысь удж;
н) збыльмӧдӧ Коми Республикаса республиканскӧй сьӧмкудйысь сьӧмӧн медшӧр вӧдитчысьлысь да сьӧм босьтысьлысь могъяс сьӧм юкӧнын, кутшӧмӧс урчитӧма Министерство, Коми Республикаса канму учреждениеяс видзӧм вылӧ да Министерстволы сетӧм могъяс збыльмӧдӧм вылӧ;
о) збыльмӧдӧ Коми Республикаса республиканскӧй сьӧмкуд чӧжӧслӧн администраторлысь могъяс Россия Федерацияса оланпастэчас да Коми Республикаса оланпастэчас серти;
п) дасьтӧ йӧзӧс юӧртан средствоясын Министерстволысь уджалан нырвизьяс петкӧдлӧм вылӧ, пресс-релизъяс дасьтӧм вылӧ юӧр;
р) нуӧдӧ Министерстволӧн уджалӧм дырйи артмӧм архивса документъяс чукӧртӧм, видзӧм, учётӧ босьтӧм да наӧн колана ногӧн вӧдитчӧм кузя удж;
с) нуӧдӧ терроризмысь да экстремизмысь видзчысьӧм кузя, на бӧрын колясъяс чинтӧм кузя мероприятиеяс Коми Республикаын терроризмлы паныд тыш нуӧдысь комиссиялӧн помшуӧмъяс серти;
т) Коми Республикалӧн канму коланлун вылӧ вузӧсъяс, уджъяс, услугаяс ньӧбигӧн, кор канму заказчикӧн лоӧ Министерство, нуӧдӧ донъяслысь да вузӧс номенклатуралысь (услуга сикасъяслысь) мониторинг, индӧм закупкаяс серти водзвыв висьталӧ, водзвыв планируйтӧ, бюджетӧ иналӧ, нуӧдӧ контрактация да веськӧдлӧ оланпастэчасӧн урчитӧм пӧрадок серти;
у) лӧсьӧдӧ Коми Республикаса Веськӧдлан котыр да кредита организацияяс костын ӧтув уджалӧм йылысь артмӧдчӧм балаяс; 
ф) ас компетенцияын сетӧ отсӧг соотечественникъяслы отсӧг экономика юкӧнын «Суйӧр сайын соотечественникъяс серти Россия Федерацияса канму политика йылысь» Федеральнӧй оланпас серти;
х) збыльмӧдӧ Коми Республикаса Юралысь бердын Научно-консультативнӧй сӧветлысь уджсӧ котыртана-техническӧя могмӧдӧм кузя могъяс;
ц) могмӧдӧ Коми Республикаса Юралысьлысь да Коми Республика Веськӧдлан котырлысь тшӧктӧмъяс олӧмӧ бура пӧртӧм, мыйясӧс сетӧма Россия Федерацияса Президентлысь кесйӧдӧмъяс да тшӧктӧмъяс олӧмӧ пӧртӧм могысь, Министерстволӧн уджалан юкӧнӧ пырысь юалӧмъяс серти «Россия Федерацияса Президентлысь кесйӧдӧмъяс да тшӧктӧмъяс збыльмӧдӧм кузя удж котыртӧм бурмӧдӧм йылысь» Россия Федерацияса Президентлысь 2011 во рака тӧлысь 28 лунся 352 №-а Индӧд олӧмӧ пӧртӧм серти;
ч) збыльмӧдӧ мукӧд мог Коми Республикаса Юралысьлӧн да Коми Республика Веськӧдлан котырлӧн тшӧктӧмъяс серти.
IV. Канму услугаяс
11. Тайӧ Положениеса II юкӧдын индӧм могъяс збыльмӧдӧм вылӧ Министерство пӧртӧ олӧмӧ татшӧм канму услугаяс:
1) инвестиция балаяс, мыйяс пӧртсьӧны олӧмӧ да (либӧ) планируйтсьӧны пӧртны олӧмӧ Коми Республика мутасын, мый лӧсьӧдсьӧ вот кокньӧд сетӧм могысь, Инвестиция балаяслӧн лыддьӧгӧ пыртӧм;
2) Коми Республикаса канму гарантияяс босьтны кӧсйысь инвестиция удж субъектъяслӧн инвестиция балаяс серти конкурснӧй бӧрйӧм;
3) инновация бала Инновация балаяслӧн лыддьӧгӧ пыртӧм, мыйяс пӧртсьӧны олӧмӧ да (либӧ) планируйтсьӧны пӧртны олӧмӧ Коми Республика мутасын, мый лӧсьӧдсьӧ вот кокньӧд сетӧм могысь;
4) морт вежӧр-мывкыдӧн вӧчӧм удж (электроннӧй арталан машинаяслы уджтасъяс, юӧръяс база, восьтӧмторъяс, колана модельяс, промышленнӧй образецъяс, селекцияын шедӧдӧмторъяс, интегральнӧй микросхемаяслӧн топологияяс, производствоса гусяторъяс (ноу-хау) торъя овмӧса ӧтувъяслӧн, кодъяс пӧртӧны олӧмӧ индӧм морт вежӧр-мывкыдӧн вӧчӧм уджӧн практическӧя вӧдитчӧм (пыртӧм), результатъясӧн вӧдитчӧмлысь (пыртӧмлысь) мониторинг нуӧдӧм;
5) Коми Республикаса республиканскӧй сьӧмкудйысь оланін стрӧитӧм либӧ ньӧбӧм вылӧ кредитнӧй организацияясын гражданаӧн босьтӧм кредитъяс серти прӧчентъяс мынтӧм вылӧ рӧскод юкӧн вештӧм вылӧ компенсацияӧн социальнӧй мынтӧмъяс сетӧм;
6) Коми Республикаса республиканскӧй сьӧмкудйысь либӧ меставывса сьӧмкудъясысь сьӧм тшӧт весьтӧ финансируйтан организацияясын уджалысьяслы оланін вылӧ кредит босьтігӧн медводдза мынтысьӧмӧн оланін стрӧитӧм либӧ ньӧбӧм вылӧ социальнӧй мынтӧмъяс сетӧм;
7) 2010 вося тӧвшӧр тӧлысь 1 лунсянь мӧд да сы бӧрын водзӧ чужысь кага чужӧм дырйи (пи (ныв) пыдди босьтӧм дырйи) семьяяслы (ӧтка батьлы либӧ мамлы) оланін стрӧитӧм либӧ ньӧбӧм вылӧ социальнӧй сьӧм оланін кредитлысь юкӧн вештӧм вылӧ компенсацияӧн сетӧм;
8) оланін стрӧитӧм либӧ ньӧбӧм вылӧ Коми Республикаса республиканскӧй сьӧмкудйысь социальнӧй сьӧм кредит босьтӧмкӧд йитчӧм рӧскод юкӧн компенсируйтӧмӧн сетӧм;
9) торъя категория гражданалы кокньӧда условиеясӧн оланін ньӧбӧм вылӧ инӧд сетӧм;
10) кокньӧда условиеясӧн ньӧбтӧг олан жыр медалан сёрнитчӧм кырымалӧм вылӧ инӧд сетӧм;
11) пайӧн стрӧитчӧмын участникъяслы, кодъясӧс пыртӧма пайӧн стрӧитан участникъяслӧн реестрӧ, Коми Республика мутасын олан жыръяс стрӧитӧм либӧ ньӧбӧм вылӧ кредитнӧй организацияясысь пайӧн стрӧитчӧм участникъясӧн босьтӧм кредитъяс кузя прӧчентъяс мынтӧм вылӧ рӧскод юкӧн бергӧдӧм вылӧ компенсацияӧн, сы лыдын пайӧн стрӧитчӧмын участвуйтан сёрнитчӧмъяс серти олан жыръяс стрӧитӧм вылӧ социальнӧй сьӧм сетӧм;
12) Коми Республика мутасын алкоголя юантор торйӧн вузалӧм вылӧ лицензия сетӧм (видз-му овмӧсса тӧвар вӧчысьясӧн збыльмӧдан вина, ворсан вина (шампанскӧй) торйӧн вузалӧм вылӧ лицензия кындзи);
13) лишнӧй мынтӧм (перйӧм) сьӧм, пеняяс да на серти штрапъяс сьӧмкудйӧ бӧр бергӧдӧм, кутшӧмъясӧс администрируйтӧм сетӧма Министерстволы Россия Федерацияса оланпастэчас да Коми Республикаса оланпастэчас серти;
14) том семьяяслы оланін стрӧитӧм либӧ ньӧбӧм вылӧ оланін вылӧ кредит босьтігӧн медводдза мынтысьӧмӧн социальнӧй мынтӧмъяс сетӧм;
15) Министерстволӧн документъясысь архивнӧй справкаяс, архивнӧй копияяс, архивнӧй выпискаяс гражданалӧн да юридическӧй кывкутысьяслӧн корӧмъяс серти сетӧм.
V. Министерстволӧн инӧдъяс
12. Канму могъяс олӧмӧ пӧртӧм, канму услугаяс сетӧм могысь, индӧм удж юкӧнъясын канму могмӧсъяс сетӧм вылӧ Министерство вермӧ:
1) ассьыс уджмогъяс збыльмӧдӧм вӧсна ветлыны организацияясӧ, кутшӧмъяс меститчӧмаӧсь да збыльмӧдӧны ассьыныс уджсӧ Коми Республика мутасын;
2) корны да босьтны урчитӧм пӧрадок серти канму органъяслысь, меставывса асвеськӧдлан органъяслысь, а сідзжӧ организацияяслысь, чина йӧзлысь, гражданалысь юӧръяс, мый колӧ Министерство компетенцияӧ пырысь юалӧмъяс кузя помшуӧмъяс примитӧм вылӧ;
3) Министерстволӧн удж юкӧнкӧд йитчӧм юалӧмъяс решитӧм вылӧ корны научнӧй, туялан да мукӧд организацияӧс, туялысьясӧс да специалистъясӧс;
4) котыртны колана туялӧмъяс, испытайтӧмъяс, экспертизаяс, видлалӧмъяс да донъялӧмъяс, а сідзжӧ наука туялӧмъяс юалӧмъяс серти, кутшӧмъяс пырӧны Министерстволӧн компетенцияӧ, нуӧдӧм; 
5) котыртны координационнӧй, сёрнитчан да экспертнӧй органъяс (сӧветъяс, комиссияяс да уджалан группаяс, коллегияяс) юалӧмъяс серти, кутшӧмъяс пырӧны Министерстволӧн компетенцияӧ;
6) сетны юридическӧй кывкутысьяслы да торъя йӧзлы гӧгӧрвоӧдӧмъяс юалӧмъяс серти, кутшӧмъяс пырӧны Министерстволӧн уджӧ;
7) аслас компетенцияын йӧзӧдны нормативнӧй инӧда актъяс (тшӧктӧдъяс, инструкцияяс), а сідзжӧ методикаа индӧдъяс да гӧгӧрвоӧдӧмъяс;
8) урчитӧм пӧрадок серти ыстыны лӧсялана канму власьт органъяслы, сы лыдын инӧд видзан органъяслы, материалъяс да вӧзйӧмъяс организацияяс серти, налӧн чина йӧз серти, а сідзжӧ торъя йӧз серти, налӧн вӧчӧмъясын кӧ эмӧсь Россия Федерацияса оланпастэчас да Коми Республикаса оланпастэчас торкалӧмъяс, лӧсялана помшуӧмъяс примитӧм вылӧ;
9) Коми Республикаса Юралысьлӧн да Коми Республикаса Веськӧдлан котырлӧн тшӧктӧм серти петкӧдлыны Коми Республикалысь интересъяс дінмукостса да войтыркостса тшупӧдын Министерство компетенцияӧ пырысь юалӧмъяс серти;
10) лӧсьӧдны урчитӧм пӧрадок серти ошкана пасъяс, ведомствоса наградаяс да наградитны наӧн гражданаӧс да юридическӧй кывкутысьясӧс вылын тшупӧда шедӧдӧмторъясысь Министерстволӧн уджалан юкӧнын;
11) збыльмӧдны мукӧд инӧд, кутшӧмъясӧс урчитӧма Россия Федерацияса оланпастэчасӧн да Коми Республикаса оланпастэчасӧн ассьыныс уджмогъяс, удж збыльмӧдӧм могысь .
VI. Министерстволысь удж котыртӧм
13. Министерствоӧн веськӧдлӧ Коми Республикаса экономика министр (водзӧ – министр), кодӧс индӧ чинӧ Коми Республикаса Юралысь Коми Республикалӧн Веськӧдлан котырса Веськӧдлысьлӧн вӧзйӧм серти да вештӧ чинысь Коми Республикаса Юралысь..
14. Министр:
1) веськӧдлӧ Министерство уджӧн ӧткӧн веськӧдлан подув вылын, ачыс кывкутӧ Министерстволы сетӧм могъяс да уджъяс олӧмӧ пӧртӧм вӧсна;
2) сетӧ вӧзйӧмъяс Министерствоса уджалысьяслӧн медыджыд лыд да уджысь мынтысян фонд серти;
3) юклӧ уджмогъяс аслас вежысьяс костын;
4) урчитӧм уджалысь лыд да уджысь мынтысян фонд серти вынсьӧдӧ Министерстволысь тэчас да уджалысь лыд, а сідзжӧ вынсьӧдӧ сьӧмкуд смета урчитӧм пӧрадок серти збыльмӧдан сьӧмкуд могъяс да сьӧмкудйысь сетан сьӧм серти, мыйясӧс урчитӧма Коми Республикаса республиканскӧй сьӧмкудйын;
5) урчитӧ Министерствоса тэчас юкӧдъясса юрнуӧдысьяслысь могъяс да индӧ налысь кывкутӧм;
6) урчитӧм пӧрадок серти вынсьӧдӧ Министерство тэчаса юкӧдувъяс йылысь положениеяс, а сідзжӧ Министерствоса уджалысьяслысь чина инструкцияяс да чина уджаланартъяс;
7) босьтӧ удж вылӧ да вештӧ удж вылысь Министерствоса уджалысьясӧс;
8) решитӧ канму гражданскӧй служба йылысь Россия Федерацияса оланпастэчас серти да Коми Республикаса оланпастэчас серти канму гражданскӧй служба йылысь юалӧмъяс, кутшӧмъяс йитчӧмаӧсь Министерствоын канму гражданскӧй служба нуӧмкӧд;
9) аслас компетенцияын йӧзӧдӧ нормативнӧй инӧда актъяс (тшӧктӧдъяс, инструкцияяс), а сідзжӧ методикаа индӧдъяс да гӧгӧрвоӧдӧмъяс;
10) оланпастэчас серти веськӧдлӧ сьӧм средствоясӧн вынсьӧдӧм ассигнованиеяс серти, кутшӧмъясӧс урчитӧма Министерстволы Коми Республикаса республиканскӧй сьӧмкудйын лӧсялана финансӧвӧй во вылӧ, а сідзжӧ Министерстволӧн киын кутан эмбурӧн;
11) эсканпастӧг уджалӧ Министерство нимсянь Коми Республикаса канму власьт органъяскӧд, Коми Республикаса канму органъяскӧд, меставывса асвеськӧдлан органъяскӧд да организацияяскӧд йитӧдъясын, ёрдын, сетӧ эсканпасъяс, восьтӧ банкъясын Министерстволысь тшӧтъяс, вӧчӧ сделкаяс да мукӧд юридическӧй вӧчӧм, мыйясӧс урчитӧма оланпастэчасӧн;
12) урчитӧм пӧрадок серти пыртӧ оланпастэчас да мукӧд инӧда акт балаяс Министерство компетенцияӧ пырысь юалӧмъяс серти;
13) ошкӧ либӧ дисциплинарнӧя мыждӧ Министерствоса уджалысьясӧс, урчитӧм пӧрадок серти вӧзйӧ Россия Федерацияса да Коми Республикаса канму награда сетӧм вылӧ Министерствоса торъя бур уджалысьясӧс;
14) вынсьӧдӧ Министерстволысь уджаланарт;
15) аслас компетенцияын могмӧдӧ канму гусяторйӧ пырысь юӧръяс видзӧм;
16) урчитӧм пӧрадок серти индӧ чинӧ да вештӧ чинысь Коми Республикаса канму учреждениеяслысь юрнуӧдысьясӧс, кырымалӧ, вежӧ да дугӧдӧ накӧд уджалан сёрнитчӧмъяс оланпастэчас серти;
17) сӧгласуйтӧ Коми Республикаса ӧтувъя канму предприятиеяслысь уджӧн веськӧдлӧм, юрнуӧдысьясӧс чинӧ индӧм да чинысь вештӧм, а сідзжӧ сӧгласуйтӧ накӧд удж сёрнитчӧмъяс кырымалӧм, вежӧм да дугӧдӧм;
18) котыртӧ Министерство удж йылысь юӧр дорӧ лэдзӧм;
19) пӧртӧ олӧмӧ мукӧд уджмог федеральнӧй оланпастэчас серти да Коми Республикаса оланпастэчас серти.
15. Министрлӧн эмӧсь вежысьяс, кодъяс индыссьӧны чинӧ да вештыссьӧны чинысь Россия Федерацияса оланпастэчасӧн да Коми Республикаса оланпастэчасӧн урчитӧм пӧрадок серти.
Министрӧс вежысьяс уджалӧны эсканпастӧг Министерство нимсянь министрӧн урчитӧм инӧдъяс да уджмогъяс серти.
Кор министр мыйкӧ дыра абу, сылысь могъяссӧ пӧртӧ олӧмӧ Министрӧс медводдза вежысь, а кор министрӧс медводдза вежысь абу - Министрӧс вежысьяс пиысь ӧти министр помшуӧм серти.
Министрлӧн прӧстмӧм чин дырйи Министрлысь могъяс сетӧм йылысь помшуӧм примитӧ Коми Республикаса Юралысь Коми Республикалӧн Веськӧдлан котырса Веськӧдлысьлӧн вӧзйӧм серти.
16. Министерствоса уджалысьяслӧн медыджыд лыд урчитсьӧ Коми Республикаса Веськӧдлан котырӧн.
17. Министерстволӧн котыртан тэчас артмӧ татшӧм тэчаса юкӧдувъясысь медшӧр удж нырвизьяс серти:
1) Коми Республикаса социально-экономическӧя сӧвмӧдӧмлӧн стратегия планируйтӧм да водзвыв висьталӧм кузя юалӧмъяс серти;
2) Коми Республикаса сьӧмкуд да вот серти политика лӧсьӧдӧм да олӧмӧ пӧртӧм кузя юалӧмъяс серти;
3) Коми Республикаын ичӧт да шӧркодь асшӧр уджалӧм сӧвмӧдӧмлы отсӧг сетӧм кузя юалӧмъяс серти;
4) ньӧбасьысьяслӧн рынок да могмӧсъяс кузя юалӧмъяс серти;
5) Коми Республикаса уджалан, инновация да наука вынйӧрӧн, вӧр-ва, удж, материальнӧй да сьӧм озырлунъясӧн бура вӧдитчӧм могысь социально-экономическӧй юкӧнӧн канмусянь веськӧдлан да сыӧ инман формаяс да ногъяс индӧм кузя юалӧмъяс серти;
6) уджтаса-мога планируйтӧм юалӧмъяс серти;
7) Коми Республикаын экономика кадръясӧн могмӧдан система сӧвмӧдӧм кузя юалӧмъяс серти;
8) инвестиция да инновация водзмӧстчӧм вылӧ ышӧдан мераяс лӧсьӧдӧм да олӧмӧ пӧртӧм кузя юалӧмъяс серти;
9) муниципальнӧй юкӧнъяслӧн социально-экономическӧя сӧвмӧмлысь мониторинг нуӧдӧм кузя юалӧмъяс серти;
10) Коми Республика мутасын олысь гражданалы финансӧвӧй да кредитнӧй механизмъяс отсӧгӧн олан условиеяс бурмӧдӧм вылӧ канмусянь отсӧглысь торъя нырвизьяс лӧсьӧдӧм да олӧмӧ пӧртӧм кузя юалӧмъяс;
11) Коми Республикалысь канму коланлун да Коми Республика мутасын меститчӧм муниципальнӧй юкӧнъяслӧн муниципальнӧй коланлун могмӧдӧм вылӧ вузӧсъяс, уджъяс, услугаяс юкӧнын контроль збыльмӧдӧм кузя юалӧмъяс серти;
12) уджысь мынтысьӧм да социальнӧй политика кузя юалӧмъяс серти;
13) лицензируйтӧм да контроль збыльмӧдӧм, та лыдын алкоголя юантор вузалӧм бӧрся контроль збыльмӧдӧм кузя юалӧмъяс серти;
14) ладмӧдан удж донъялӧм кузя юалӧмъяс серти;
15) сьӧма, инӧда, кадрӧвӧй да котыртан юалӧмъяс серти;
16) мобилизационнӧя дасьтӧм, мобилизация да гуся режим могмӧдӧм кузя юалӧмъяс серти.
18. Министерствоса чина йӧзӧн, кодъяслы оланпастэчас серти уполномочитӧма збыльмӧдны канму контроль (дӧзьӧр), лоӧны: министр, министрӧс вежысь, тэчаса юкӧдувъясӧн веськӧдлысь да веськӧдлысьӧс вежысь, а сідзжӧ Министерствоса мукӧд канму гражданскӧй служащӧй, кодъяс уджалӧны Коми Республикаса канму гражданскӧй службаса чинъяслӧн нуӧдысь да шӧр группаса «специалистъяс» категорияа чинын.
19. Министерстволысь пытшкӧсса уджсӧ урчитӧ Министерстволӧн Уджаланарт.
Коми Республикаса Веськӧдлан котырлӧн
2015 во ӧшым тӧлысь 11 лунся 525 №-а шуӧм дорӧ
2 №-а СОДТӦД
Коми Республикаса Веськӧдлан котырлӧн ӧткымын шуӧмӧ пыртан вежсьӧмъяслӧн
ЛЫДДЬӦГ
1. «Коми Республикаса нормативнӧй инӧда акт балаяслысь тӧдчан  веськӧдлӧмсӧ  донъялӧм йылысь, кутшӧмъясӧс дасьтӧма Коми Республикаса олӧмӧ пӧртысь власьт тэчасын органъясӧн да кодъяс йитчӧмаӧсь асшӧр уджкӧд да инвестиция уджкӧд да Коми Республикаса Веськӧдлан котырлӧн, Коми Республикаса олӧмӧ пӧртысь власьт органъяслӧн нормативнӧй инӧда актъяс серти экспертиза йылысь, кутшӧмъяс йитчӧмаӧсь предпринимательство да (либӧ) инвестиция уджкӧд» Коми Республикаса Веськӧдлан котырлӧн 2013 во вӧльгым тӧлысь 1 лунся 420 №-а шуӧмын:
1) 4 пункт киритны;
2) 6 пункт гижны тадзи:
«6. Тайӧ шуӧм олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді уджмогъяс юклӧм серти збыльмӧдӧ Коми Республикаса олӧмӧ пӧртысь власьт органъяслысь уджсӧ Коми Республикаса экономикаӧн канмусянь веськӧдлан механизм лӧсьӧдан да бурмӧдан юкӧнын ладмӧдӧм.»;
3) Коми Республикаса нормативнӧй инӧда акт балаяслӧн, кутшӧмъясӧс дасьтӧма Коми Республикаса олӧмӧ пӧртысь власьт тэчасын органъясӧн да кутшӧмъяс вӧрзьӧдӧны ас вылӧ уджалан да (либӧ) инвестиция удж збыльмӧдӧм кузя юалӧмъяс, веськӧдлан удж донъялан пӧрадокын, мый вынсьӧдӧма шуӧмӧн (1 №-а содтӧд):
а) 18 пунктса 2 пунктулын:
мӧд да коймӧд абзацъяс гижны тадзи:
«Коми Республикаса инӧда акт балаяс Коми Республикаса Веськӧдлан котырлы дасьтан да пыртан пӧрадок дорӧ 2 содтӧд серти форма кузя (Коми Республикаса Веськӧдлан котырлӧн Уджаланарт дорӧ 1 содтӧд, мый вынсьӧдӧма Коми Республикаса Веськӧдлан котырлӧн 2014 во ӧшым тӧлысь 18 лунся 527 №-а шуӧмӧн);
инӧда акт балаяс Коми Республикаса Юралысьлы видлалӧм вылӧ дасьтан да пыртан пӧрадок дорӧ 2 содтӧд серти форма кузя (Коми Республикаса Юралысьлӧн 2015 во сора тӧлысь 14 лунся 82 №-а Индӧдӧн вынсьӧдӧм Коми Республикаса Юралысьлӧн Уджаланарт дорӧ 1 содтӧд), да мӧдӧдӧ:»;
сизимӧд абзац гижны тадзи:
«Коми Республикаса Юралысьлы Коми Республикаса Юралысьлы инӧда акт балаяс видлалӧм вылӧ дасьтан да пыртан пӧрадок серти (Коми Республикаса Юралысьлӧн 2015 во сора тӧлысь 14 лунся 82 №-а Индӧдӧн вынсьӧдӧм Коми Республикаса Юралысьлӧн Уджаланарт дорӧ 1 содтӧд).»;
б) 20 пунктын «Коми Республикаса Юралысьлӧн да Коми Республикаса Веськӧдлан котырлӧн Администрацияса» кывъяс вежны «Коми Республикалӧн экономика министерствоса» кывъясӧн;
4) Коми Республикаса Веськӧдлан котырлӧн, Коми Республикаса олӧмӧ пӧртысь власьт органъяслӧн нормативнӧй инӧда актъяс серти, кутшӧмъяс йитчӧны ас вылӧ уджалӧмкӧд да (либӧ) инвестиция уджкӧд, экспертиза нуӧдан пӧрадокын, мый вынсьӧдӧма шуӧмӧн (2 №-а содтӧд):
6 пунктса коймӧд абзацын да 12 пунктса коймӧд абзацын «Коми Республикаса Юралысьлӧн да Коми Республикаса Веськӧдлан котырлӧн Администрацияса» кывъяс вежны «Коми Республикалӧн экономика министерствоса» кывъясӧн.
2. «Коми Республикаса экономика сӧвмӧдӧмлы отсӧг сетан шӧрин» Коми Республикаса канму сьӧмкуд учреждение вежӧмӧн «Коми Республикаса экономика сӧвмӧдӧмлы отсӧг сетан шӧрин» Коми Республикаса канму учреждение лӧсьӧдӧм йылысь» Коми Республикаса Веськӧдлан котырлӧн 2011 во вӧльгым тӧлысь 14 лунся 508 №-а шуӧмын:
2 пунктын «Коми Республикаса экономика сӧвмӧдан министерство» кывъяс вежны «Коми Республикаса экономика министерство» кывъясӧн.
3. «Север-контроль» Коми Республикаса казённӧй предприятие котыртӧм йылысь» Коми Республикаса Веськӧдлан котырлӧн 2003 во ӧшым тӧлысь 25 лунся 278 №-а шуӧмын:
1) 2 да 3 пунктъяс гижны тадзи:
«2. «Север-контроль» Коми Республикаса казённöй предприятие котыртысьлысь могъяс сетны Коми Республикаса эмбур да му йитӧдъяс министерстволы.
3. Коми Республикаса экономика министерство индыны Коми Республикаса олӧмӧ пӧртысь власьт органӧн, кутшӧм збыльмӧдӧ «Север-контроль» Коми Республикаса казённöй предприятиеӧн котыртана-методикаа веськӧдлӧм да сылысь уджсӧ ладмӧдӧм.»;
2) 4 да 5 пунктъяс киритны.
Коми Республикаса Веськӧдлан котырлӧн
2015 во ӧшым тӧлысь 11 лунся 525 №-а шуӧм дорӧ
3 №-а СОДТӦД
Коми Республикаса Веськӧдлан котырлӧн ӧткымын помшуӧм, кутшӧмъяс лыддьысьӧны вынтӧмӧн,
ЛЫДДЬӦГ
1) «Коми Республикаса инвестиция агентство йылысь» Коми Республикаса Веськӧдлан котырлӧн 2014 во вӧльгым тӧлысь 10 лунся 436 №-а шуӧм;
2) «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2015 во лӧддза-номъя тӧлысь 25 лунся 247 №-а шуӧм дорӧ содтӧдысь 4 пункт;
3) «Коми Республикаса экономика сӧвмӧдан министерство йылысь» Коми Республикаса Веськӧдлан котырлӧн 2012 во рака тӧлысь 22 лунся 90 №-а шуӧм;
4) «Коми Республикаса экономика сӧвмӧдан министерство йылысь» Коми Республикаса Веськӧдлан котырлӧн 2012 во рака тӧлысь 22 лунся 90 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2012 во лӧддза-номъя тӧлысь 29 лунся 277 №-а шуӧм;
5) «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2013 во тӧвшӧр тӧлысь 10 лунся 2 №-а шуӧм дорӧ содтӧдысь 3 пункт;
6) «Коми Республикаса экономика сӧвмӧдан министерство йылысь» Коми Республикаса Веськӧдлан котырлӧн 2012 во рака тӧлысь 22 лунся 90 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2013 во лӧддза-номъя тӧлысь 18 лунся 204 №-а шуӧм;
7) «Коми Республикаса туризм агентство лӧсьӧдӧм йылысь да Коми Республикаса Веськӧдлан котырлӧн ӧткымын помшуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2013 во вӧльгым тӧлысь 28 лунся 444 №-а шуӧм дорӧ содтӧдысь 3 пункт;
8) «Коми Республикаса экономика сӧвмӧдан министерство йылысь» Коми Республикаса Веськӧдлан котырлӧн 2012 во рака тӧлысь 22 лунся 90 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во рака тӧлысь 25 лунся 115 №-а шуӧм;
9) «Коми Республикаса экономика сӧвмӧдан министерство йылысь» Коми Республикаса Веськӧдлан котырлӧн 2012 во рака тӧлысь 22 лунся 90 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во сора тӧлысь 1 лунся 257 №-а шуӧм;
10) «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во вӧльгым тӧлысь 6 лунся 430 №-а шуӧм дорӧ содтӧдысь 1 пункт;
11) «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во вӧльгым тӧлысь 10 лунся 437 №-а шуӧм дорӧ содтӧдысь 1 пункт;
12) «Коми Республикаса экономика сӧвмӧдан министерство йылысь» Коми Республикаса Веськӧдлан котырлӧн 2012 во рака тӧлысь 22 лунся 90 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2015 во сора тӧлысь 16 лунся 323 №-а шуӧм;
13) «Коми Республикаса экономика сӧвмӧдан министерство йылысь» Коми Республикаса Веськӧдлан котырлӧн 2012 во рака тӧлысь 22 лунся 90 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2015 во вӧльгым тӧлысь 18 лунся 483 №-а шуӧм;
14) «Коми Республикаса лицензия служба йылысь» Коми Республикаса Веськӧдлан котырлӧн 2011 во ӧшым тӧлысь 5 лунся 540 №-а шуӧм;
15) «Коми Республикаса лицензия служба йылысь» Коми Республикаса Веськӧдлан котырлӧн 2011 во ӧшым тӧлысь 5 лунся 540 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2012 во лӧддза-номъя тӧлысь 29 лунся 272 №-а шуӧм;
16) «Коми Республикаса лицензия служба йылысь» Коми Республикаса Веськӧдлан котырлӧн 2011 во ӧшым тӧлысь 5 лунся 540 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2013 во косму тӧлысь 3 лунся 102 №-а шуӧм;
17) «Коми Республикаса лицензия служба йылысь» Коми Республикаса Веськӧдлан котырлӧн 2011 во ӧшым тӧлысь 5 лунся 540 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2013 во моз тӧлысь 13 лунся 303 №-а шуӧм;
18) «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во тӧвшӧр тӧлысь 14 лунся 10 №-а шуӧм дорӧ содтӧдысь 15 пункт;
19) «Коми Республикаса лицензия служба йылысь» Коми Республикаса Веськӧдлан котырлӧн 2011 во ӧшым тӧлысь 5 лунся 540 №-а шуӧмӧ вежсьӧмъяс пыртӧм да Коми Республикаса Веськӧдлан котырлысь ӧткымын помшуӧм вынтӧмӧн лыддьӧм йылысь» Коми Республикаса Веськӧдлан котырлӧн 2014 во рака тӧлысь 4 лунся 84 №-а шуӧмысь 1 пункт;
20) «Коми Республикаса лицензия служба йылысь» Коми Республикаса Веськӧдлан котырлӧн 2011 во ӧшым тӧлысь 5 лунся 540 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во моз тӧлысь 21 лунся 355 №-а шуӧм;
21) «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во вӧльгым тӧлысь 14 лунся 451 №-а шуӧм дорӧ содтӧдысь 8 пункт;
22) «Коми Республикаса лицензия служба йылысь» Коми Республикаса Веськӧдлан котырлӧн 2011 во ӧшым тӧлысь 5 лунся 540 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во ӧшым тӧлысь 2 лунся 482 №-а шуӧм;
23) «Коми Республикаса лицензия служба йылысь» Коми Республикаса Веськӧдлан котырлӧн 2011 во ӧшым тӧлысь 5 лунся 540 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2015 во моз тӧлысь 10 лунся 356 №-а шуӧм.

